
moi mal pero o PP tamén gobernou. Recrimínalle que no ano 2012 recortaron o gasto en cousas 
como servizos sociais pero pola contra pasáronse noutras, como en vías e obras. Como docente 
non lle gusta o da excelencia educativa e di que a mellor maneira de axudar aos centros é 
incrementar a partida para a autoxestión e que a paguen en tempo e forma. Pregunta por que 
non é viable o centro de día de Trasmañó que considera que habería que ceder á Xunta. 
Pregunta se teñen medo a que a Xunta non o queira. Tamén lle parece insuficiente a dotación 
para o Plan Xeral. 

O concelleiro Cabaleiro Couñago refírese aos gastos dicindo que hai un exceso de horas 
extraordinarias para gastar sobre todo en vías e obras, iluminación, parques e xardíns, 
limpeza..etc. Considera que habería que axustar o gasto. Parécelle ridícula a cantidade prevista 
para o Plan Xeral. Tamén considera insuficiente a partida para mantemento de viais como o 
pasado ano, tendo en conta o seu estado. Considera que se debe traer ao pleno a prórroga do 
Marisma Máis. Non están de acordo con renunciar aos mesmos e queren que se cumpra o que 
acordaron no seu día. Considera tamén insuficiente a partida adicada a saneamento. Considera 
que o modelo ofrecido polo PP vai vir abaixo. 
A concelleira Alonso Alonso di que as Obxeccións de AER refírense non aos orzamentos en si 
senón a outras cuestións. O exceso de horas extras tamén debeuse a que había moitas pendentes 
de moitos anos anteriores, ata dez anos atrás, e queren liquidalas. Non lle parece que o goberno 
anterior fora un exemplo de transparencia e legalidade e sinala que a do 2012 foi a primeira 
liquidación positiva. Non lle queda claro a proposta do PSOE en canto a horas extras, 
privatizacións, saneamento. . .etc. 
VOTACIÓN E ACORDO 
Sometido o asunto a votación, o Pleno do Concello, en votación ordinaria acorda rexeitar a 
proposta nos antecedentes transcrita, sendo once votos en contra (8 do PSdeG-PSOE, 2 do BNG 
e 1 de AER) e dez votos a favor (10 do PP) . 

O Alcalde sinala que existen dúas alternativas: continuar co orzamento do 2012, prorrogado ou 
someter á consideración do Pleno unha cuestión de confianza vencellada á aprobación do 
orzamento, e posto que considera que este é necesario ou, caso contrario, deixar gobernar a 
outros, convoca unha sesión extraordinaria e urxente para o vindeiro xoves, día 6 de xuño, ás 
19,00 horas co obxecto de debater dita cuestión de confianza. 

E, non habendo máis asuntos que tratar, a Preside 'a remata a presente sesión, sendo as vinte e 
unha horas e cincuenta e cinco minutos da da . v a no encabezamento, en proba de todo o 
que, se redacta a presente acta, da que, como - 

. do presente acto, dou fe. 

ACTA 11/2013 

SESION ORDINARIA CELEBRADA POLO PLENO DO CONCELLO O DÍA 6 DE XUÑO DE 
2013 

ORDE DO DÍA 
1. INFORME SOBRE os EXPEDIENTES DE MODIFICACIÓN DE CRÉDITO. 
2. INFORME SOBRE A RESOLUCIÓN DA ALCALDÍA DO 09.05.13, CO NOMEAMENTO DO 
CONCELLEIRO D. CÁNDIDO VILABOA FIGUEROA COMO MEMBRO DA XUNTA DE GOBERNO LOCAL. 
3. ACLARACIÓN DO ACORDO PLENARIO DO DÍA 04.04.2013, EN RELACIÓN COA 
CESIÓN A UNIÓN FENOSA DE INSTALACIÓNS NO CDA DE CHAPELA. 
4. RECURSO DE REPOSICIÓN FORMULADO POR ALQUILER MYC NORTE SUR, S.L., EN

NA CONTABILIDADE DE FACTURAS 

PRESCRTTAS. 
5. APROBACIÓN DAS CONTAS DE RADIO REDONDELA DO EXERCICIO 2012. 
6. APROBACIÓN DEFINITIVA DA ORDENANZA MUNICIPAL DE INTERVENCIÓNS PARA A PREVENCIÓN DE SITUACIÓNS DE EXCLUSIÓN SOCIAL DO CONCELLO DE REDONDELA. 
7. ACTIVIDADES DE CONTROL DO PLENO: 
7.1. INFORME DAS RESOLUCIÓNS DA ALCALDÍA. 
7.2. MOCIÓNS 
7.2.1. MOCIÓN DO PSdeG-PSOE SOBRE A GRATUIDADE DOS REXISTROS CIVÍS. 
7.2.2. MOCIÓN DO BNG SOBRE O MANTEMENTO DOS PARTIDOS XUDICIAIS. 
7.2.3. MOCIÓN DE AER SOBRE ASESORAMENTO A CIDADANÍA 
72.4. MOCIÓN DE AER SOBRE A TRANSPARENCIA NOS SALARIOS, DIETAS E GASTOS DE REPRESENTACIÓN DOS MEMBROS DA CORPORACIÓN. 
7.2.5. MOCIÓN DO BNG SOBRE A REFORMA DA LEI DO ABORTO. 
7.3. SOLICITUDE DE COMPARECENCIAS. 
7.4. ROGOS E PREGUNTAS. 
Na Casa do Concello de Redondela, sendo as vinte e unha horas do día seis de xuño de dous mil 
trece, baixo a Presidencia do alcalde Javier Bas Corugeira e a asistencia dos/ as concelleiros/ as: 
Miguel Ángel Álvarez Ballesteros, Julio Carlos Alonso Monteagudo, María Teresa París Blanco, 
Ana María Alonso Alonso, Jesús Crespo López, María José Barciela Barros, Ermínda Quelle 
Fernández, Arturo González Barbeiro, Cándido Vilaboa Figueroa, Eduardo José Reguera 
Ocampo, Luís Alberto Orge Míguez, Digna Rosa Rivas Gómez, Antonio Cabaleiro Millares, 
Leticia González Guisande, Leonardo Cabaleiro Couñago, Antonio Vázquez Saco, José García 
Míguez, Cecilia Pérez Orge, Xoán Carlos González Campo e Jorge Varela Couñago, tamén 
asistiu O interventor do ConceHo, Ángel Santamariña Rivera, E actuando como secretaria a 
Secretaria xeral da corporación, Ana Begoña Merino Gil. Constitúese o Pleno do Concello, en 
sesión ordinaria, conforme á convocatoria e de acordo coa Orde do Día. 
INCIDENCIAS 
Con carácter previo ao tratamento dos asuntos incluídos na Orde do Día, a Corporación garda 
un minuto de silencio en lembranza das vítimas da violencia de xénero. 
A Presidencia declara aberta a sesión, en primeira convocatoria, procedéndose a tratar os puntos 
da Orde do Día. 
1. INFORME DOS EXPEDIENTES DE MODIFICACIÓN DE CRÉDITO 
Infórmase dos seguintes expedientes administrativos de modificación de crédito: 
Expediente MC 12/ 13 tc 7-13 de modificación de crédito mediante transferencia por importe de 
35.000,00 euros. 

Expediente MC 13/2013 tc 8-13 de modificación de crédito mediante transferencia por importe 
de 4.392,30 euros. 
Expediente MC 14/2013 gc 02-13 de modificación de crédito mediante xeración por importe de 
10.248,70 euros. 

Expediente MC 15/ 2013 gc 03-13 de modificación de crédito mediante xeración por importe de 
55.179,36 euros. 

Expediente MC 16/2013 ac 02-13 de modificación de crédito mediante ampliación por importe



de 18.312,21 euros. 
Expediente MC 17/2013 tc 09-13 de modificación de crédito mediante transferencia de crédito 
por importe de 24.339,47 euros. 
Non se formulan observacións e o Pleno do Concello queda informado dos expedientes 
administrativos de modificación de crédito anteriormente relacionados 
2. INFORME DA RESOLUCIÓN DA ALCALDÍA DO 09.05.13, CO NOMEAMENTO DO 
CONCELLEIRO D. CÁNDIDO VILABOA FIGUEROA COMO MEMBRO DA XUNTA DE GOBERNO LOCAL. 
Infórmase da Resolución da alcaldía do día 09/05/2013 pola que se nomea ao concelleiro 
Cándido Vilaboa Figueroa como membro da Xunta de Goberno Local, en substitución do 
concelleiro cesante D. José Alberto Pazos Couñago. 
O Pleno do Concello queda informado. 
3. ACLARACIÓN DO ACORDO PLENARIO DO DÍA 04.04.2013, EN RELACIÓN COA 
CESIÓN A UNIÓN FENOSA DE INSTALACIÓNS NO CDA DE CHAPELA. 
Logo do escrito de Unión Fenosa en relación ao acordo adoptado polo Pleno do Concello o día 4 
de abril de 2013, sobre a cesión das instalacións do CDA de Chapela, a corporación, en votación 
ordinaria e por unanimidade dos asistentes, acorda aclarar dito acordo, especificando que se 
trata dunha cesión de uso da Caseta con celas de liña SF6 homologadas pola compañía 
subministradora, coas características que figuran no proxecto de execución, cos exclusivos 
efectos do seu mantemento e explotación, mantendo o Concello a propiedade da mesma e 
recuperando os equipos instalados en dita caseta en canto cause baixa definitiva no subministro 
ás instalacións do CDA, sendo pola súa conta o custo da desmontaxe dos referidos equipos. 
4. RECURSO DE REPOSICIÓN FORMULADO POR ALQUILER MYC NORTE SUR, S.L., EN RELACION CO EXPEDIENTE DE BAIXA NA CONTABILIDADE DE FACTURAS 
PRESCRITAS. 
ANTECEDENTES 
Logo do ditame da Comisión Informativa de Economía, Facenda e Desenvolvemento Local na 
súa sesión celebrada o día 23.05.13 que, transcrito, di: 
"Antecedentes 

Con data do 14/03/2012, o Pleno do Concello aprobou inicialmente o expediente de baixa na 
contabilidade das obrigas recoñecidas anteriores ao 01/01/2008, someténdoo a trámite de 
audiencia. 

Presentáronse alegacións por parte da sociedade Alquileres MYC Norte Sur, S.L, que foron 
desestimadas polo Pleno do día 21/01/2013, o cal aprobou definitivamente o expediente. 
Con data do día 19/04/2013 a sociedade Alquileres MYC Norte Sur, S.L, presentou recurso de 
reposición contra a aprobación definitiva do expediente, por considerar que non se resolveron a 
totalidade das súas alegacións. 
Logo do Informe da Secretaria do Concello 57/2013, do día 08 de maio de 2013, proponse 
desestimar o recurso interposto polo interesado." 
De acordo co informe da Secretaría 57/ 2013 que, transcrito, di: 
"Emítese o presente a requirimento do Alcalde e en cumprimento do establecido no artigo 3.a) 
do Real Decreto 1174/1987, do 18 de setembro, polo que se regula o Réxime Xurídico dos 
funcionarios da Administración Local con habilitación de carácter nacional (agora estatal) en 
relación ao recurso de referencia presentado contra o acordo do Pleno do Concello do 21.01.2013 
aprobando definitivamente o expediente de baixa en contabilidade de facturas prescritas, entre 
elas varias da entidade á que representa a recorrente, ALQUILERES MYC NORTE SUR, SL (en 
adiante MYC).

I. Antecedentes 

O día 14.03.2012 o Pleno do Concello aprobou inicialmente o expediente de baixa na 
contabilidade das obrigas recoñecidas anteriores ao 01.01.2008 someténdoo a trámite de 
audiencia. Entre ditas obrigas atopábanse un total de sete facturas correspondentes a servizos 
prestados por MYC nos anos 1994 e 1995. 
Presentáronse alegacións por parte de MYC resolvendo o Pleno do Concello o 21.01.2013 
rexeitalas, e aprobando definitivamente o expediente. 
Dentro do prazo outorgado para o efecto preséntase recurso de reposición por parte da 
interesada por considerar que non se resolveron a totalidade das súas alegacións, falta de 
motivación da resolución, negativa á proba e nulidade da resolución recorrida por prescindir do 
procedemento legalmente establecido. 
II. Lexislación aplicable 

Lei 30/1992, do 26 de novembro, de Réxime Xurídico das Administracións Públicas e do 
Procedemento Administrativo Común (LRXAP). 
Real Decreto Lexislativo 2/2004, do 5 de marzo, texto refundido da Lei Reguladora das 
Facendas Locais (LRFL). 
Lei 47/2003, do 26 de novembro, Xeral Orzamentaría (LXO) 
Código Civil 24.06.1889 (CC) 
III. Consideracións xurídicas 

a) Cómpre sinalar que a eliminación das facturas do correspondente rexistro por mor de terse 
producido a súa prescrición prodúcese "ope legis" por canto o artigo 25 da LXO dispón que 
prescribirá aos catro anos o dereito ao recoñecemento ou liquidación pola Facenda Pública 
estatal de obrigas non solicitadas, ou das recoñecidas ou liquídadas se non se reclamara o seu 
pagamento polos acredores. A este respecto, e en relación ao acordo recorrido, o único que fai a 
administración é constatar que se deron as circunstancias obxectivas da prescrición para dar de 
baixa ditas facturas, correspondentes a servizos realizados hai máis de 17 anos, toda vez que se 
considera que tal prescrición xa se produciu. Non cabe, xa que logo, proceder ao aboamento de 
facturas por atoparse prescritas as obrigas que foron causa da mesmas. 
b) Resulta evidente tamén que con respecto ao prazo de prescrición non se alega nin se acredita, 
pola recorrente, ningunha causa que provocara a interrupción do mesmo ao abeiro do previsto 
no CC. Este, no seu art. 1930, dispón que se extinguen pola prescrición os dereitos e as accións 
de calquera clase que sexan. O seu fundamento xurídico ou causa determinante non é outro que 
o principio de seguridade xurídica, que esixe que o tráfico xurídico responda a unhas constantes 
de fiabilidade e certeza, dificilmente alcanzables se determinadas relacións xurídicas 
permaneceran durante tanto tempo, coma neste caso, en estado de pendencia. 
c) A notificación que se trasladou á interesada o 24.02.2012 dá conta dun amplo expediente que 
afecta tanto ás súas facturas como a outras moitas que se atopan na mesma situación. 
Precisamente naquela notificación indícóuselle a posibilidade de examinar todo o expediente 
para os efectos de presentación de alegacións. Unha vez formuladas, estas foron obxecto do 
Informe de Tesourería 24/ 2012, informe que foi remitido á interesada xunto coa notificación 
agora recorrida, tal e como a propia recorrente recoñece no expoñendo 1 do seu recurso. A 
asinante considera, polo tanto, que o traslado de dito informe xunto co acordo do 21.01.2013 
agora recorrido no que se fai constar que se adoptou polos motivos expresados no Informe de 
Tesourería 24/2012 de data 8 de xuño, abonda para considerar fundamentado e motivado dito 
acordo. 

d) En canto ao rexeitamento das probas propostas no intre das alegacións, non queda tampouco 
acreditada a relevancia das mesmas en relación ao expediente, posto que no mesmo non se puxo 
en dúbida nin a realidade dos servizos prestados nin a existencia das facturas para os efectos de 
dalas de baixa na contabilidade, senón a concorrencia dos elementos determinantes da



prescríción, basicamente polo feito de que non se formulou ningunha reclamación dos créditos 
que aquelas facturas representaban nos últimos catro exercicios. 
e) Alégase por último a concorrencia da causa de nulidade ao abeiro dos artigos 62 e 63 da 
LRXAP, cando as circunstancias de nulidade só veñen recollidas no primeiro deles e a alegación 
formúlase sen establecer en que aspectos concretos se prescindiu do procedemento establecido. 
f) O recurso de reposición, ao abeiro do previsto no artigo 117 da LRXAP, deberá resolverse e 
notificarse no prazo de un mes polo mesmo órgano que ditou a resolución recorrida, é dicir, o 
Pleno do Concello. 
IV. Conclusións 

En base ao que antecede, a asinante considera axustado a dereito ao acordo recorrido, 
procedendo ao rexeitamento do recurso de reposición presentado". 
Votación e acordo 

A Comisión Informativa de Economía, Facenda e Desenvolvemento local, en votación ordinaria, 
e cos votos a favor de todos os partidos (4 do PP), (3 do PSdeG-PSOE), (1 do BNG) e (1 de AER) 
estimou oportuno ditaminar favorablemente a proposta. 
VOTACIÓN E ACORDO 
Sometido o asunto a votación, o Pleno do Concello, en votación ordinaria e por unanimidade 
dos/ as concelleiros/ as presentes, sendo vinte e un votos a favor (10 do PP, 8 do PSdeG-PSOE, 2 
do BNG e 1 de AER) aprobou, nos seus propios termos, a proposta da Comisión Informativa de 
Economía, Facenda e Desenvolvemento local nos antecedentes transcrita. 
5. APROBACIÓN DAS CONTAS DE RADIO REDONDELA DO EXERCICIO 2012. 
ANTECEDENTES 
Logo de ver a proposta da Comisión Informativa de Economía, Facenda e Desenvolvemento 
Local, na sesión celebrada o día 23/ 05/2013, que se transcribe a continuación: 
"Vistas as contas da Radio Redondela do ano 2012, que foron previamente aprobadas no 
Consello de Administración. 
De conformidade co establecido no TRLFL e nos Estatutos da Radio Redondela, S.L., estas 
contas deben ser aprobadas polo Pleno do Concello. 
E estas son as motivacións que levan a propor a esta Comisión Informativa de Economía, 
Facenda e Desenvolvemento Local: 
PRIMEIRO.- Aprobar as Contas da Radio Redondela, S.L do ano 2012, que ascende cos 
seguintes resumos: 

Balance da Situación 

í ACTIVO 2012 

A) ACTIVO NON CORRENTE 20.171,96 

I. Inmobilizado intanxible 0,00 

II. inmobilizado material 20.171,96 

III. Investimentos inmobiliarios 0,00 

IV. Investimentos en empresas do grupo e asociadas a longo prazo 0,00 

V. Investimentos financeiros a longo prazo 0,00 

VI. Activos por imposto diferido 0,00



VII. debedores comerciais non correntes 

0,00 

B) ACTIVO CORRENTE 7.801,16
g 

l. Existencias 180,00 

II. debedores comerciais e outras contas a cobrar 

1. Clientes por vendas e prestacións de servizos 

a) Clientes por vendas e prestacións de servizos a longo prazo 

b) Clientes por vendas e prestacións de servizos a curto prazo 

2. Accionistas (socios) por desembolsos esixidos 

3. Outros debedores
A 

III. Investimentos en empresas do grupo e asociadas a curto prazo 

IV. Investimentos financeiros a curto prazo 

V. Periodizacións a curto prazo 

VI. Efectivo e outros activos líquidos equivalentes 

TOTAL ACTIVO (A+B) 

PASIVO 

A) PATRIMONIO NETO 
A-1) Fondos propios 

I. Capital 

1. Capital escríturado 

2. (Capital non esixido) 

II. Prima de emisión 

lII. Reservas 

IV. Accións e participacións en patrimonio propias) 

V. Resultados de exercicios anteriores 

VI. Outras achegas de socios 

VII. Resultado do exercicio 

VIII. (Dividendo a conta) 

A-2) Axustes en patrimonio neto 

A-3) Subvencións, doazóns e legados recibidos



B) PASIVO NON CORRENTE 
I. Provisións a longo prazo 

f 

II. débedas a longo prazo
i 

1. débedas con entidades de crédito 

á 
2. Acredores por arrendamento financeiro

\ 

3. Outras débedas a longo prazo 

i 

III. Débedas con empresas do grupo asociadas a longo prazo 

IV. Pasivos por imposto diferido
l 

5 V. Periodizacións a longo prazo 

¡ 

VI. Acredores comerciais non correntes
L
v 

i VII. Débeda con características especiais a longo prazo 

; C) PASIVO CORRENTE 

¿ 

I. Provisións a curto prazo
\ 

II. Débedas a curto prazo 

1. Débedas con entidades de crédito 

2. Acredores por arrendamento financeiro 

3. Outras débedas a curto prazo 

j 

III. débedas con empresas do grupo e asociadas a curto prazo 

i IV. Acredores comerciais e outras contas a pagar 

1. Provedores 

_ 
a) Provedores a longo prazo 

b) Provedores a curto prazo 

2. Outros Acredores 

' V. Períodizacións a curto prazo 0 

: 

VI. Débeda con características especiais a curto prazo 0,00 

TOTAL PATRIMONIO NETO E PASIVO (A+B+C) 30.826,74 

Conta de Perdas e Ganancias 
' PERDAS e GANANCIAS 
1. Importe neto da cifra de negocios

\

1 

1 

2. Variación de existencias de produtos terminados e en curso de

fabricación 

3. Traballos realizados pola empresa para o seu activo 0,00 

4. Aprovísionamentos -197,39 

5. Outros ingresos de explotación 61.000,00 

6. Gastos de persoal -46.735,79 

7. Outros gastos de explotación -9.158,12 

8. Amortización do inmobilizado -2.303,00 

9. Imputacíón de subvencións de inmobilizado non financeiro e Outras 0,00 

10. Excesos de provisións 0,00 

11. Deterioro e resultado por alleamentos do inmobilizado 0,00 

12. Outros resultados 0,00 

A) RESULTADO DE EXPLOTACIÓN 2.639,70 
(1+2+3+4+5+6+7+8+9+10+11+12) 

13. Ingresos financeiros 0,00 

a) imputación de subvencións, doazóns e legados de carácter financeiro 0,00 

b) Outros ingresos financeiros 0,00 

14. Gastos financeiros 0,00 

15. Variación de valor razoable en instrumentos financeiros 

16. Diferencias de cambio 

17. Deterioro e resultado por alleamentos de instrumentos financeiros 

18. Outros ingresos e gastos de carácter financeiro 

a) Incorporación ao activo de gastos financeiros 

b) Ingresos financeiros derivados de convenios de Acredores 

c) Resto de ingresos e gastos 

B) RESULTADO FINANCEIRO (13+14+15+16+17+18) 
C) RESULTADO ANTES DE IMPOSTOS (A+B) ,é 
19. Impostos sobre beneficios 

D) RESULTADO DO EXERCÍCIO (C+19) 

Intervencións.-(...) 

Votacións e ditame.- 

A Comisión Informativa de Economía, Facenda e Desenvolvemento local, en votación ordinaria,



e cos votos a favor de todos os partidos (4 do PP), (3 do PSdeG-PSOE), (1 do BNG), e (1 de 
AER) estimou oportuno ditaminar favorablemente a proposta." 
VOTACIÓN E ACORDO 
Sometido o asunto a votación, o Pleno do Concello, en votación ordinaria e por unanimidade 
dos/ as concelleíros/ as presentes, sendo vinte e un votos a favor (10 do PP, 8 do PSdeG-PSOE, 2 
do BNG e 1 de AER) aprobou, nos seus propios termos, a proposta da Comisión Informativa de 
Economía, Facenda e Desenvolvemento local nos antecedentes transcrita. 
6. APROBACIÓN DEFINITIVA DA ORDENANZA MUNICIPAL DE INTERVENCIÓNS PARA A PREVENCIÓN DE SITUACIÓNS DE EXCLUSIÓN SOCIAL DO CONCELLO DE REDONDELA 
Logo do ditame da Comisión Informativa de Servizos Socias en relación á ordenanza de 
referencia que, transcrito, dí: 

"Considerando que o Pleno do Concello, na súa sesión do 29.11.2013 aprobou inicialmente a ORDENANZA MUNICIPAL DO CONCELLO DE REDONDELA ao obxecto de regulamentar as 
actuacións que no eido dos servizos sociais pode desenvolver o Concello para prever o risco de 
exclusión social. 

Considerando que durante o prazo de información pública presentouse unha alegación polo 
Partido Socialista de Redondela, propondo algúns cambios na citada ordenanza. 
Resultando que en virtude das xuntanzas habidas entre os representantes dos grupos políticos 
representados na Corporación quedou consensuado o texto definitivo da ordenanza. 
A comisión, por unanimidade, acorda: 
1. Aprobar definitivamente a ORDENANZA MUNICIPAL DE INTERVENCIÓNS PARA A 
PREVENCIÓN DE SITUACIÓNS DE EXCLUSIÓN SOCIAL DO CONCELLO DE REDONDELA 
nos seguintes termos: 

Título I.- Disposicións xerais. 

Artigo 1.- Réxime Xurídico. 
Artigo 2.- Obxecto e natureza. 
Artigo 3.- Criterios xerais para a concesión das axudas. 
Artigo 4.- Incompatibilidade das axudas. 
Artigo 5.- Clasificación das prestacións para atender as axudas de emerxencia. 
Título II.- Persoas beneficiarias das axudas. 
Artigo 6.- Beneficiarias. 

Artigo 7.- Perceptoras. 

Artigo 8.- Requisitos das beneficiarias. 
Título III.- Xestión e procedemento para a concesión de axudas. 
Artigo 9.- Documentación acreditativa. 
Artigo 10.- Forma, lugar e prazo de presentación das solicitudes. 
Artigo 11.- Instrución dos expedientes. 
Artigo 12,- Presentación da nova solicitude. 
Artigo 13.- Resolución. 

Título IV.- Criterios de avaliación. 
Artigo 14.- Indicadores.

Título V.- Xestión orzamentaria e xustificación. 
Artigo 16.- Forma do pagamento. 
Artigo 17.- Pagamento da axuda. 
Artigo 18.- Xustificación do gasto. 
Artigo 19.- Obrigas das persoas beneficiarias. 
Artigo 20.- Causas da denegación. 
Artigo 21.- Revogación das axudas. 
Artigo 22.- Notificación ás persoas interesadas. 
Título VI.- Recursos. 

Artigo 23.- Recursos. 

Artigo 1.- Réxime Xurídico. 
A concesión de axudas e de prestacións coa denominación de intervencións de prevención do 
risco de exclusión social, rexerase directamente polo disposto na. presente Ordenanza, e nas 
disposicións que se adopten para a súa aplicación e desenvolvemento, así como na Ordenanza 
Municipal Xeral de Subvencións no que sexa de aplicación. 
Artigo 2.- Obxecto e natureza. 
2.1.- Constitúe o obxecto desta Ordenanza o recoñecemento de prestacións non periódicas de 
carácter económico, destinadas a sufragar gastos específicos de carácter extraordinario, 
necesarios para previr, evitar ou paliar situacións de carencia, urxencias sociais ou situacións de 
illamento social, que de non tratarse poidan provocar un risco claro de exclusión social destas 
persoas. 

2.2.- Están dirixidas a persoas individuais ou unidades de convivencia que carezan de medios e 
nas que concorran factores de risco, constituíndo sempre e en calquera caso un apoio ao acceso 
destas persoas a un itinerario de actuación, actual ou futuro, para integrar as persoas ou 
unidades de convivencia, e mellorar as condicións que orixinaron a situación de risco. 
2.3.- Estas intervencións de prevención de risco de exclusión terán, en todo caso, natureza de 
finalidade, debendo desünarse unicamente para o obxecto para o que foran concedidas, baixo a 
responsabilidade da solicitante e a supervisión dos servizos sociais municipais a través do 
persoal técnico correspondente, UTS ou futuras UNIS. 
2.4.- Serán intransferibles e, polo tanto, no poderán: 
a) Ofrecerse en garantía de obrigas. 
b) Ser obxecto de cesión total ou parcial, cambio ou comercio de tipo ningún. 
2.5.- As intervencións para previr situacións de exclusión social terán natureza subvencionable, 
e a súa concesión estará suxeita á existencia de crédito para esa finalidade no Orzamento xeral 
do Concello de Redondela, na partida habilitada a tal fin. 
Artigo 3.- Criterios xerais para a concesión das axudas. 
3.1. Para a concesión de axudas económicas deberán cumprirse os seguintes requisitos xerais: 
a) Que concorran situacións acreditadas de necesidade extraordinaria. 
b) Que dita carencia extraordinaria estea valorada polo traballador ou traballadora social da 
UTS correspondente, a través do seu informe. 
c) Que a necesidade de emerxencia non poida ser emendada nin atendida mediante as 
prestacións económicas individualizadas, RISGA ou outras de carácter periódico ou non



periódico, e que, con carácter temporal, sexan necesarios outros paliativos para evitar a 
exclusión ou perda de calidade de vida de difícil recuperación. 
d) Que a concesión das axudas xere maior nivel de autonomía nas persoas ou unidades de 
convivencia beneficiarias, de cara a desenvolver a súa vida ordinaria e para que leven consigo 
unha mellora na eliminación da precariedade e eviten a exclusión social destas persoas. 
Artigo 4.- Incompatibilidade das axudas. 
4.1.- As axudas previstas na presente Ordenanza son compatibles con calquera outra das 
concedidas por outras administracións, tendo, en todo caso, carácter complementario a elas. 
Unicamente serán incompatibles co goce gratuito de servizos que cubran as mesmas 
necesidades para as que se solicite a axuda (intervención). 
4.2.- Non se concederán axudas destinadas á amortízación de débedas contraidas con esta ou 
outras Administracións Públicas, nin para o pagamento de servizos prestados por estas, ou que 
puideran selo. 
4.3.- En ningún caso 0 importe da subvención poderá ser de tal contía que, illadamente ou en 
concorrencia con subvencións ou axudas doutras Administracións Públicas ou doutros entes 
públicos ou privados, supere o custo total da actividade que Vai desenvolver a beneficiaria. Se 
así fora, este feito daría lugar a unha modificación da resolución da concesión. Así mesmo, toda 
alteración das condicións para a concesión da subvención poderá dar lugar, no seu caso, á 
modificación do acordo de concesión. 
Artigo 5.- Definición das prestacións que atenderán as axudas de emerxencia. 
5.1.- Estas medidas de intervención irán dirixidas a atender gastos específicos, de carácter 
ordinario ou extraordinario, necesarios para previr, evitar ou paliar situacións de exclusión 
social, conforme se relacionan no Artigo 15 deste regulamento. 
5.2.- Con carácter xeral, os recursos tramitaranse para atender un só concepto no período dun 
ano, e só con carácter excepcional poderán concederse axudas por varios conceptos no mesmo 
período, sen que as axudas dun concepto ou mais superen na súa contía global unha anualidade 
do IPREM. 
Título II.- Persoas beneficiarias das axudas. 
Artigo 6.- Beneficiarias. 

Poderán ser beneficiarias destas axudas as persoas ou unidades de convivencia residentes 
descritas no Artigo 3° que estean empadroadas no municipio de Redondela, con seis meses de 
antigüidade polo menos. 
Artigo 7.- Perceptoras. 

Poden ser perceptoras das axudas as propias solicitantes e unidades de convivencia das 
mesmas. 
Artigo 8.- Requisitos das solicitantes. 
As persoas solicitantes das axudas deben cumprir cos seguintes requisitos: 
a) Ser maior de 18 anos ou estar emancipado legalmente, ou no seu defecto ter irúciado o 
trámite legal da emancipación. 

b) Estar empadroado e residindo no concello de Redondela cunha antelación mínima de seis 
meses á data da solicitude. 
c) Acreditar a situación de carencia da forma requirida polo persoal técnico municipal en tempo 
e forma, e colaborar con el para facilitar esta acreditación. 
d) Achegar a documentación requirida en cada caso. 
e) Aceptar expresamente as condiciones que figuran no deseño dun itinerario de intervención

social. 

f) No caso de persoas desempregadas deberán estar inscritas como demandantes de emprego na 
oficina do INEM e levar a cabo unha busca de traballo activa; estar anotadas, cando menos cun 
mes de antelación, na bolsa municipal de emprego, ou en calquera outra de natureza análoga 
sempre que estea en funcionamento, e non ter rexeitado ningún emprego proposto por estas 
entidades (INEM e Bolsa de emprego municipal) nos últimos seis meses. 
g) Presentar certificados de estar ao corrente das obrigas fiscais e coa Seguridade Social, salvo 
que a contía da axuda non chegue aos 3.000 €, que poderán ser substituídos por unha 
declaración responsable; e presentar unha declaración xurada na que se faga constar se recibiu 
axudas de emerxencia doutros organismos para a mesma finalidade, así como unha declaración 
responsable de non ter incumpridas as obrigas por reintegro de subvencións. 
h) Estar ao corrente das obrigas tributarias co Concello de Redondela no momento en que se 
solicita a axuda 
i) Non concorrer ningunha das circunstancias previstas no artigo13, apartado 2, da Lei 38/2003, 
do 17 de novembro, Xeral de Subvencións. 
j) Que a renda per capita mensual bruta da unidade de convivencia estea dentro dos límites 
establecidos nas táboas anuais que a Consellería de Traballo da Xunta de Galicia publica, para 
avaliar as axudas de emerxencia social. 
k) Non dispor de bens inmobles distintos á vivenda habitual, sobre os que se posúa un dereito 
de propiedade, posesión, usufruto ou calquera outro que xere ou poida xerar ingresos de forma 
inmediata ou no momento en que xurda a necesidade. Fixase un tope de valor da vivenda en 
propiedade, sempre que sexa a única e habitual, igual ou menor a 90,000 € de valor catastral. 
Título III.- Xestión e procedemento para a concesión de axudas. 
Artigo 9.- Documentación acreditativa. 
A documentación que deben presentar as persoas solicitantes é a seguinte: 
- Solicitude, segundo o modelo oficial contemplado no Anexo 1, debidamente cuberto, 
acompañado de copia do DNI ou documento identificador, válido no territorio nacional, dos 
membros da unidade convivencia que o posúan. 
- Xustificante de convivencia da unidade de convivencia. 
Fotocopia do Libro de família. 
Fotocopia da tarxeta de desemprego. 
Certificación do INEM, que acredite se perciben prestación por desemprego, de todos os 
membros maiores de 16 anos da unidade de convivencia. 
En caso de carecer de ingresos, declaración xurada da carencia absoluta de rendas e propiedades 
da unidade de convivencia. 
Acreditación dos ingresos económicos de todos os membros da unidade de convivencia a través 
de: 

a. Nóminas, recibos, certificados de pensións, prestacións ou subsidios percibidos da 
Administración Pública (Seguridade Social, INEM) ou calquera outro documento que acredite 
os ingresos da persoa ou unidade de convivencia. 
b. En todo caso, todos os membros da unidade de convivencia que sexan suxeitos pasivos 
asinarán unha autorización para o acceso aos seus datos do Imposto sobre a Renda das Persoas 
Físicas. En caso de non existir autorización do concello para acceder a este ficheiro de datos, a 
persoa solicitante quedará obrigada a requirilo persoalmente. 
c. Fotocopia, no seu caso, do contrato de traballo e as dúas últimas nóminas das persoas maiores 
de 16 anos que desenvolvan actividade laboral.



d. Fotocopia da declaración da renda ou no seu defecto certificado do nivel de renda. 
e. En caso de axudas para a adaptación da vivenda, documentación que acredite a propiedade 
ou posesión do inmoble. 
f. Calquera outra documentación que para a correcta avaliación da súa solicitude lle poida ser 
requirida durante a súa tramitación. 
g. Resolución motivada, no seu caso, doutras Administracións ás que lle solicitaran axuda e fora 
denegada. 

h. Informe social da UTS correspondente, que incluirá a oportuna proposta, no seu caso, e a 
motivación. 

Artigo 10.- Forma, lugar e prazo de presentación das solicitudes. 
As solicitudes de axudas de emerxencia presentaranse de acordo co seguinte: 
10.1.- A solicitude, en modelo oficial, acompañada da documentación complementaria 
especificada no artigo anterior, presentarase persoalmente na oficina de atención dos servizos 
sociais municipais, quedando estes obrigados á súa presentación ante o Rexistro Xeral. 
10.2.- De xeito excepcional, os expedientes poderán ser incoados de oficio, cando concorran 
circunstancias graves, extraordinarias ou urxentes que así o aconsellen, e en prevención de 
situacións de irreversibilidade ou dano irrecuperable, en cuxo caso se presentará no Rexistro 
xeral a proposta de inicio de oficio e a súa motivación informada. 
10.3.- O prazo para a presentación de solicitudes permanecerá aberto, con carácter permanente. A concesión das axudas nese exercicio estará suxeita en todo caso á existencia da 
correspondente consignación orzamentaria. 
10.4.- A tramitación dos expedientes será considerada de carácter urxente, polo que os servizos 
sociais farán as xestións coa maior celeridade posible e, con carácter xeral, non deberán 
transcorrer máis de 30 días naturais dende a data de inicio do expediente, e o rexistro da 
solicitude ou o rexistro do irúcio do oficio, ata a data de resolución (aprobación final). 
Artigo 11.- Instrución dos expedientes. 
11.1.- Os Servizos Sociais recibirán as solicitudes e farán a súa valoración técnica, comprobando 
que estea acompañada da documentación necesaria antes do seu rexistro. 
11.2.- Logo de ser rexistrada e revisada a solicitude, requirirase na forma máis rápida e 
conforme ao procedemento (correo urxente, SMS, correo electrónico, ou outros medios que se 
poidan certificar), no seu caso, á persoa interesada para que emende os erros nun prazo de 10 
días, apercibíndoo de que, en caso contrario, desistirá na súa petición, de conformidade co 
establecido no Artigo 71 da Lei 30/1992, do 26 de novembro, de Réxime Xurídico das 
Administracións Públicas e do Procedemento Administrativo Común, arquivándose o 
expediente sen máis trámite. 
11.3.- O departamento de Servizos Sociais poderá efectuar as comprobacións oportunas sobre a 
veracidade dos datos achegados polas persoas interesadas, sempre que o estime necesario. 
Igualmente, poderá requirir a estas as aclaracións por escrito e outra documentación que 
considere precisa para poder resolver. 
11.4.- O Servizo de Recadación Municipal emitirá o oportuno informe sobre o cumprimento das 
obrigas tributarias co Concello de Redondela. 
11.5.- Unha vez que se complete o expediente, emiürase o correspondente Informe Social no que 
se acredite a necesidade e/ ou urxencia da axuda solicitada e a proposta favorable ou 
denegatoria . 

11.6.- Despois de ser emitido o informe, a persoa coordinadora dos Servizos Sociais municipais 
elaborará a oportuna proposta sobre a procedencia de conceder ou denegar a axuda solicitada.



casos que dentro desta ordenanza se resolvan nese mes. 
Esta proposta será efectiva unha vez que a Intervención municipal elabore o informe favorable 
certificando a existencia de crédito e a súa fiscalización. A Intervención Municipal, baixo o 
criterio de celeridade de acordo co disposto na normativa, desenvolverá cales son os extremos 
que fiscalizará. 
Artigo 12.- Presentación de nova solicitude. 
Unha vez que fora resolta a concesión da axuda, esta non se poderá volver solicitar ata un novo 
exercicio, agás que as circunstancias sexan de tal gravidade que xustifiquen a concesión antes do 
transcurso do prazo establecido, en cuxo caso será necesario iniciar novamente o expediente. 
Artigo 13.- Resolución. 

13.1.- A resolución do procedemento corresponderá á Alcaldía ou, no seu defecto, á Concellería 
que actúe por delegación expresa no ámbito da acción social. A resolución deberá producirse 
nun prazo máximo de 30 días naturais dende a data do rexistro da solicitude. 
13.2.- A axuda concederase sempre en función dos créditos dispoñibles neste Concello e sen que 
en ningún caso poidan superarse as contías máximas establecidas para cada un dos supostos 
específicos previstos na presente Ordenanza. 
Título IV.- Criterios de avaliación. 
Artigo 14.- Indicadores da intervención. 
Para a concesión da axuda teranse en conta os seguintes indicadores: 
a. Indicador económico. Con carácter excluínte. A súa aplicación vén determinada polo 
sinalado e descrito no Artigo 8.1). 
b. Situacións de risco e/ ou exclusión social de unidades de convivencia que estean presentando 
este risco e non estean aínda valoradas. 
c. Proceso de intervención social individual ou familiar: Será de aplicación a persoas e/ ou 
unidades de convivencia en proceso de atención nas que se dan situacións de especial 
necesidade, sostidas no tempo. 
d. Outras situacións excepcionais non contempladas nos anteriores puntos pero que, a criterio 
técnico das traballadoras sociais, poden ser incluídas nesta ordenanza para ser obxecto dunha 
intervención social. 

Artigo 15.- Tipoloxía e contía das axudas. 
As axudas de intervención típifícanse en: 
a) Axudas para necesidades básicas xerais: 
Aprobaranse dous meses de apoio consecutivos a estas necesidades básicas, sempre vinculadas 
ao informe social, onde se avalíe a gravidade da situación e a idoneidade da acción concreta. A 
contía máxima ascenderá ao 100% do Iprem mensual segundo o baremo recollido no anexo I. 
b) Axudas para o pagamento do aluguer da vivenda habitual. 
A axuda será, como máximo, polo valor de dous meses de aluguer, e sempre que non sexan 
propietarias doutros bens inmobles. 
A cantidade máxima da axuda non SUPERARÁ NUNCA O 100% DO IPREM. 
Neste caso, a solicitante deberá acreditar, mediante certificado catastral, que ningún dos 
membros da unidade de convivencia sexa propietario doutros bens inmobles, así como o 
contrato de arrendamento e a documentación acreditativa da débeda contraida polo non 
pagamento. 
Nos casos nos que non houbera contrato de arrendamento por escrito, poderase xustificar, se



así o convén o persoal técnico (para vivendas moi antigas con contratos orais), a través de 
recibos de auga, gas, electricidade e outros que vínculen a solicitante coa vivenda que ocupa, 
sendo sempre neste caso preceptiva a visita a dita vivenda do persoal técnico de servizos sociais. 
c) Axudas para adaptacións da vivenda única e habitual. 
Destinada a persoas con mobilidade reducida ou que sirva para proporcionar niveis mínimos de 
habitabilidade, cun importe máximo igual ao 300% do IPREM mensual vixente e sen que poida 
superar o 75% do custo total das obras. 
Neste caso, a solicitante deberá achegar o orzamento da obra correspondente ao custo de 
adaptación da vivenda, así como a documentación acreditativa de que a mesma ten o carácter 
de vivenda única e habitual, e que é da súa propiedade. 
d) Axudas á busca de vivenda en aluguer. 
1.-En casos de desafiuzamento, por causas técnicas construtivas, por extinción de contrato ou 
calquera outra medida legal que supoña que a solicitante vai ser desaloxada nun período breve 
de tempo, con grave risco de exclusión social. Esta axuda será incompatible coa do apartado b) 
deste mesmo artigo, dentro do mesmo ano. 
Neste caso a contía da axuda non poderá superar o 200% da mensualidade que actualmente está 
pagando, acreditada mediante os medios dos que dispoña a solicitante. 
2.-En casos de existir violencia de xénero. Cando así se recomende dende o CIM, e por un 
período máximo de seis meses de aluguer. 
e) Axudas para débedas derivadas do consumo de servizos esenciais da vivenda habitual. 
Cubriranse un máximo de tres recibos de subministro de electricidade ou gas, cando quede 
acreditado que, de non facerse este pagamento, se procederá ao corte do subministro. 
O importe máximo da axuda non excederá en ningún caso o 50% do IPREM mensual vixente. A 
solicitante deberá acreditar o non pagamento de ditos recibos presentando a notificación de 
débedas ou de suspensión do servizo por non pagamento. 
f) Axudas para adquisición de equipamento básico de primeira necesidade para a vivenda 
habitual. 

O importe máximo será igual ao 100% do IPREM mensual e sen pasar do 50% do custo total. A 
axuda vai destinada á adquisición de electrodomésticos básicos e/ ou mobiliario indispensable, 
común ou adaptado a persoas dependentes ou con grao de minusvalía recoñecido, e que non 
estean cubertas polo sistema público de saúde, en cuxo caso será obrigatorio un informe médico 
que aconselle ese útil ou mobiliario en concreto. 
A solicitante deberá achegar orzamento do equipamento correspondente. No caso de mobiliario 
para persoas discapacitadas o importe da axuda poderá chegar ao 100% do custo total, sempre 
sen superar o 100% do IPREM mensual. 
g) Axudas para o pagamento de hipotecas e evitación de desafiuzamentos. 
A devandita axuda estará encamiñada a evitar unha situación de posible desafiuzamento 
inminente, coa cobertura dende o primeiro ao terceiro recibo de non pagamento, se unha 
avaliación técnica previa prevé que a situación económica da solicitante é susceptible de 
mellora, e que esta poderá facerse cargo en diante, tras sufragar a débeda pendente, das 
seguintes cotas. 

A contía máxima da axuda non poderá exceder, en ningún caso, o 300% do IPREM mensual 
vixente. 

A solicitante deberá acreditar a débeda contraida coa entidade de crédito, así como o seu non 
pagamento, por cantas formas pertinentes sexan requiridas polo persoal técnico responsable. 
Así mesmo, a solicitante deberá achegar o exüacto bancario dos últimos seis meses das contas 
onde perciban ingresos os membros da unidade de convivencia.

solicitarse, con ca - cter xeral, ata pasados dous anos. 
h) Axudas sanitarias. 
Estas axudas van dirixidas a sufragar gastos farmacéuticos e á adquisición de próteses e/ ou 
materiais ortopédicos (non mobiliario), que necesitara a solicitante por prescrición facultativa da 
Sanidade Pública, de non ser cuberta pola mesma, en calquera dos seus programas. 
Será obrigatorio o informe médico onde se prescriba este tratamento ou prótese, e en caso de ter 
sido denegado polo sistema público de saúde, cómpre presentar a resolución denegatoria e a 
súa motivación. 

Cubrirase o 50% do custo total sen superar nunca o 100% do IPREM mensual vixente. 
Inclúense tamén os seguintes útiles: 
- auditivos: adquisición ou reparación de audiófonos. 
- fonadores: adquisición ou reparación de aparatos de fonación. 
- oftalmolóxicos: adquisición ou reparación de lentes graduados. 
- favorecedores da mobilidade. 
i) Axudas económicas para vítimas de violencia de xénero e maiores ou menores ao seu cargo. 
Cando calquera das axudas anteriores sexa solicitada por unha muller (ou home no seu caso) 
vítima da violencia no ámbito familiar ou de xénero, terase en conta a súa situación para os 
efectos do cálculo da axuda. 
A situación de necesidade será valorada polo persoal técnico municipal de Servizos Sociais e do 
CIM. 
Teranse en conta calquera das axudas contidas nos apartados anteriores, e calcularase un 
incremento dun 10% da axuda resultante, excepto nos casos do apartado d) punto 2, no que xa 
se contempla especificamente. 
Título V.- Xestión orzamentaria e xustificación. 
Artigo 16.- Forma do aboamento. 
Os servizos económicos municipais realizarán, polos medios que en cada caso sexan operativos, 
o seu pagamento e fiscalización, ben a favor da solicitante - sempre que sexa posible a favor do 
acredor do pagamento-, ou do servizo demandado ou endebedado pola solicitante. 
Artigo 17.- Aboamento da axuda. 
1.- A contía, finalidade e forma de pagamento das axudas concedidas serán as que se 
determinen na Resolución. 
2.- Cando varíen as circunstancias que motivaron a solicitude, pero persista a necesidade de 
axuda, e por motivos extraordinarios valorados previamente pola/ o traballador/ a social, 
poderase modificar a finalidade da prestación. 
Artigo 18.- Xustificación do gasto. 
Como norma xeral, e en virtude desta ordenanza, deberá xustificarse sempre todo o gasto 
executado dentro do mes seguinte ao seu pagamento polos servizos económicos do concello. 
A documentación xustificativa entregarase no departamento de Servizos Sociais, onde a 
coordinadora se responsabilizará da súa comprobación. 
No caso de que non se fixera a xustificación en tempo e forma, ou que a documentación 
entregada sexa incorrecta, redactarase o oportuno informe co fin de que a Concellería de 
Asuntos Sociais adopte as medidas precisas. 
Darase un prazo de 10 días á beneficiaria para achegar os documentos correctos, e de non 
emendalos revogarase a axuda.



O incumprimento da presentación da documentación xustificativa e a non devolución da 
cantidade obxecto da axuda, serán condicións excluíntes para poder ser beneficiaria de novas 
axudas, distintas ou iguais ás solicitadas, durante un prazo de dous anos. 
Artigo 19.- Obrigas das persoas beneficiarias. 
As solicitantes das axudas están obrigadas a: 
1.- Comunicar ao Concello todas as variacións habidas na súa situación socioeconómica e da 
unidade de convivencia que poidan modificar as circunstancias que motivaron a solicitude. 
2.- Destinar o importe das axudas ás finalidades para as que se outorgaron. Para iso poden estar 
mesmo acompañadas de persoal técnico do departamento. 
3.- Presentar ante o Departamento de Servizos Sociais do Concello de Redondela, no prazo 
máximo dun mes desde a recepción da axuda, os xustificantes correspondentes ao destino dado 
á mesma, mediante facturas ou calquera outro documento con valor xustificativo. 
4.- Permitir e facilitar o labor das persoas para verificar a súa situación económica e da unidade 
de convivencia, sen menoscabo dos dereitos constitucionalmente recoñecidos. 
5.- Reinteg-rar os importes concedidos cando non se apliquen aos fins para os que se concederon. 
Artigo 20.- Causas da denegación. 
a) Poderán ser denegadas aquelas solicitudes que malia cumpriren cos requisitos establecidos 
no presente Regulamento poidan concorrer nalgunha das seguintes circunstancias: 
b) Que a axuda solicitada non sexa adecuada para a resolución da problemática proposta. 
c) Que non exista crédito suficiente para a atención da solicitude. 
d) Que no prazo dos 24 meses anteriores á solicitude fora revogada calquera outra axuda ou 
prestación social por incumprimento das condicións establecidas na súa concesión. 
e) Que a axuda solicitada sexa para cubrir débedas derivadas do incumprimento de obrigas 
tributarias con calquera outra Administración Pública, incluída a Seguridade Social. 
f) Que a axuda solicitada sexa para cubrir débedas derivadas do incumprimento de obrigas civís 
mercantís, agás as ocasionadas polo subministro de primeira necesidade e a vivenda. 
g) Que a axuda solicitada sexa para cubrir gastos de asistencia médica ou farmacéutica 
susceptible de ser prestada na súa totalidade polos servizos públicos de saúde. 
h) Que a axuda solicitada sexa para cubrir gastos derivados do establecemento profesional por 
conta propia. 

i) Que a axuda solicitada sexa para cubrir gastos derivados de situacións que orixinen 
demandas cuxa resolución sexa competencia legal doutras Administracións Públicas. 
Artigo 21.- Revogación das axudas. 
1.- Falecemento da persoa solicitante-titular da axuda. Non obstante, atendendo ás condicións 
da unidade de convivencia e á situación económica, poderá acordarse o cambio de titularidade a 
outro membro da unidade de convivencia, mentres subsistan as causas que propiciaron a 
concesión. 

2.- A utilización da axuda para finalidade distinta daquela para a que foi concedida, constituirá 
causa determinante da revogación da axuda e do seu inmediato reintegro, logo do requirimento 
polo órgano competente. 
3.- Traslado da residencia da titular a outro municipio, excepto nos casos nos que o mesmo fora 
absolutamente necesario, como as mulleres e/ ou menores vítimas de violencia de xénero. 
4.- Renuncia expresa da persoa solicitante. 
5.- Non cumprimento das obrigas das beneficiarias establecidas na presente Ordenanza.

de calquera dos datos declarados polas solicitantes poderá dar 

lugar á revogación da axuda, aínda cando a solicitante reunira os requisitos para a súa 
concesión. 

7.- Transcorrido un prazo de tres meses dende que a axuda está disposta para ser aboada, sen 
que o ingreso se puidera efectuar por causas imputables á interesada, poderá ser revogada. 
Artigo 22.- Notificación ás persoas interesadas. 
1.- O texto íntegro da resolución adoptada será notificado ás persoas interesadas, no domicilio 
que, para os efectos de notificacións, figure no expediente, de conformidade co artigo 58 da Lei 
30/ 1992, do 26 de novembro, de Réxime Xurídico das Administracións Públicas e do 
Procedemento Administrativo Común, modificada pola Lei 4/1999, do 13 de xaneíro. 
2.- Na notificación que se practique ás beneficiarias da axuda indicaranse, de forma expresa, 
cales son as condicións que han de cumprir para facer efectivo o cobramento da axuda. Así 
mesmo, indicaráselle tamén de forma expresa que se no prazo establecido no artigo 18 desta 
ordenanza, non cumprira as condicións establecidas, a Corporación local revogará a axuda. 
3.- A resolución, que será motivada, expresará os recursos que contra a mesma se poidan 
interpor. 

Título VI.- Recursos. 

Artigo 23.- Recursos. 

Contra a resolución que pon fin á vía administrativa, as persoas interesadas poderán interpoñer 
o recurso potestativo de reposición, no prazo de 1 mes, ante o órgano que ditou a resolución que 
se recorre. 

Disposición adicional. Primeira. Medidas excepcionais. Se a través do informe e criterio do 
persoal técnico de Servizos Sociais deste concello se recomendase a inclusión dalgunha medida 
non prevista na presente ordenanza, co ben de favorecer e previr situacións de exclusión, queda 
previsto nesta disposición adicional. 

Prevese, con carácter de excepcionalidade, que poidan incluírse como beneficiarias persoas que 
non cumpran a totalidade dos requisitos ou algún deles, sempre que o criterio do persoal de 
servizos sociais aconselle esa intervención social. 

Do contido desta ordenanza son informados os voceiros dos grupos municipais. 
Disposición final. A presente ordenanza terá efecto a partir do día seguinte hábil ao da súa 
publicación no Boletín Oficial da Provincia, e a súa vixencia será indefinida salvo derrogación 
expresa. 

Disposición transitoria. Aquelas solicitudes de axudas que se atopen en trámite ou en fase de 
recurso na data de entrada en vigor da presente ordenanza, seralles de aplicación o disposto na 
mesma en todo o que lles sexa favorable. 
ANEXO 1 BAREMO ECONÓMICO DE APLICACIÓN PARA O ARTIGO 15.a) e l5.g) da 
ordenanza municipal de prevención de situacións de exclusión social. 
Cando a petición de axuda se atope recollida no artigo 15 apartados a) ou g) aplicaranse unha 
puntuación de 0 a 30 puntos, distribuídos na seguinte táboa; 
1. Polo contido do informe social ata un máximo de 10 puntos.- 
2. Pola situación económica ata un máximo de 6 puntos.- 
3. Pola situación socio familiar ata un máximo de 7 puntos.- 
4. Pola situación persoal, ata un máximo de 7 puntos.- 
Distribución da puntuación que corresponde ao apartado, Situación económica (6 puntos). 
Rendas, per Cápita, entre;



Menor ou igual ao 10% do Iprem mensual .................... ..6 puntos. 
Maior do 10% ata o 20% Iprem mensual ...................... ..5 puntos. 
Maior do 20% ata o 30% Iprem mensual ...................... ..4 puntos. 
Maior do 30% ata o 40% Iprem mensual ..................... .. 3 punto. 
Maior do 40% ata o 60% Iprem mensual ..................... ..2 puntos. 
Maior do 60% ata o 80% Iprem mensual ...................... ..1 puntos 
Maior do 80% ata o 100% Iprem mensual .................... ..0,5puntos. 
Maior do 100% .............................................................. ..0 puntos. 
Distribución que corresponde ao apartado Situación sociofamiliar (7 puntos).- 

Atendendo a premisa número de membros que residen no fogar; 
Tipo de unidade de convivencia; Unipersoal ...................... ..2 puntos 
Monoparental ................. ..2 puntos 
Con familia extensa ........ ..2 puntos.- 
Número de membros menores de idade da unidade de convivencia; 
Un menor ......................... ..1 punto 
Dous menores .................. ..2 puntos 
Tres menores ou mais ...... ..3 puntos 
Distribución que corresponde ao apartado Situación persoal (7 Puntos) 
Discapacidade; 

-Menor con discapacidade recoñecida polo Equipo de Valoración e Orientación ( superior ao 33% .- ............................. ..2 puntos. 

-Discapacidade do/ a pai/ nai ou titores legais ............. ..2 puntos. 
Desemprego; 
Por unha antigüidade como demandante de emprego de ata 6 meses .................. ..0,5 puntos. 
Por unha antigüidade como demandante de emprego de máis de 6 meses ata un 
ano ...................... ..1 puntos. 
Por unha antigüidade como demandante de emprego de máis de un ano ata 2 
anos ....................... ..2 puntos. 
Por unha antigüidade como demandante de emprego de máis de dous anos ou parados de 
longa duración ...... ..3 puntos." 

2. Proceder á súa publicación de conformidade co previsto no artigo 70.2 da Lei 7/ 85 do 2 de 
abril, reguladora das Bases de Réxime Local. 
INTERVENCIÓNS 
O concelleiro Varela Couñago di que non queren demorar máis a aprobación desta ordenanza 
ara contribuír a aliar a situación de moitos veciños de Redondela. Com arten o modelo de P P 

traballo. 

O concelleiro González Campo di que xa cando se aprobou inicialmente pensaron que podía 
mellorarse a ordenanza e logo fixeron as súas achegas . Supoñen que haberá unha maior 
demanda destas axudas no sucesivo. 
A concelleira Rivas Gómez di que contribuíron a mellorar a ordenanza emendando algunhas 
das súas deficiencias polo que presentaron as correspondentes alegacións. Un dos aspectos que

on conseguiron que se establecera o prazo de 

pagamento un ordinario e outro inmediato para paliar situacións de urxencia extraordinaria. En 
conxunto se consideran satisfeitos do resultado. 
A concelleira París Blanco di que felicita a toda a corporación por colaborar na elaboración do 
texto. Di que o tema do pagamento foi consultado con tesourería e non foi posible aprobalo polo 
tema da prelación legal. 
VOTACIÓN E ACORDO 
Sometido o asunto a votación, o Pleno do Concello, en votación ordinaria e por unanimidade 
dos/ as concelleiros/ as presentes, sendo vinte e un votos a favor (10 do PP, 8 do PSdeG-PSOE, 2 
do BNG e 1 de AER) aprobou, nos seus propios termos, a proposta da Comisión Informativa de 
Economía, Facenda e Desenvolvemento local nos antecedentes transcrita. 
7. ACTIVIDADES DE CONTROL DO PLENO: 
7.1. INFORME DAS RESOLUCIÓNS DA ALCALDÍA. 
Infórmase das Resolucións da Alcaldía dende o día 24 de abril ao 24 de maio de 2013. 
O Pleno do Concello queda informado. 
7.2. MOCIÓNS 
7.2.1 MOCIÓN DO PSdeG-PSOE sobre A GRATUIDADE DOS REXISTROS CIVÍS 
ANTECEDENTES 
Logo da moción presentada polo grupo municipal PSdeG-PSOE, que a continuación se 
transcribe: 

"Tívemos coñecemento, a través dos medios de comunicación así como do borrador da LOPX e 
do Rexistro Civil, que o Goberno de España baralla a supresión dos Rexistros Civís. 
Dende o Goberno non só se pretende a supresión dos Rexistros Civís, senón que sexan os 
Rexistradores da Propiedade os que veñan a desenvolver as súas funcións, algo que nin sequera 
ven claro os propios Rexistradores e Rexistradoras, por canto solicitan que sexan os usuarios os 
que asuman o custo do servizo. Isto suporía que servizos, ata o de agora gratuítos, como 
solicitar unha certificación de nacemento, de defunción etc., servizos dos que toda a cidadanía 
fai uso con frecuencia, deixen de selo e pasen a ser de pago, o que parece que tamén é o 
obxectivo do PP na presente lexislatura. 
Resulta claro, que as medidas de reforma que se pretenden adoptar por parte do Goberno do 
PP, redundan nun grave prexuízo para a cidadanía, e distan moito do modelo de 
Admirústración de Xustiza e do Rexistro Civil moderno que propugnamos dende o Partido 
Socialista, que ten como finalidade un servizo público de xustiza de calidade, prestado nun 
tempo razoable, gratuíto, e adaptado á necesidade do noso país. 
Por todo o exposto, dende o PSdeG-PSOE do Concello de Redondela, somete a consideración do 
Pleno esta MOCIÓN, a fín de que se adopte o seguinte acordo: 
Expresar o total rexeitamento ao borrador do Anteproxecto de Lei de Reforma da LOPX e do 
Rexistro Civil. 

Instar ao goberno da Xunta de Galicia a solicitar do Goberno do España que: 
*Se garanta a gratuidade das funcións que prestan os Rexistros Civís. 
Dar traslado deste acordo ao Goberno da Xunta de Galicia e ao Goberno de España." 
INTERVENCIÓNS 
O concelleiro Varela Couñago di que están a favor da moción e de seguido di que como 
despedida vai dar lectura a unhas cancións ao longo do debate das mocións. 
A concelleira Pérez Orge di que van apoiar a moción porque lles parece unha "metedura de



pata” do señor Gallardón que pasará á historia por ter en contra a todos os sectores afectados. 
A concelleira Paris Blanco di que van Votar en contra. Di que o aforro estimado é de 300 millóns 
de euros e considera que esta iniciativa pode contribuir á racionalización dos recursos xa que 
non hai ningunha referencia de que se vaian cobrar taxas e xa se dixo que os certificados de 
nacemento e defunción seguirán a ser gratuitos. 
O concelleiro Orge Míguez di que se trata de dar aos rexistradores, que perderon moito pola 
crise do ladrillo, uns ingresos que agora non teñen. Igual que se busca que os notarios 
casen....etc., porque son un grupo de presión importante. Parécelle que está clarísimo e está 
convencido de que ao final haberá que pagar as certificacións. 
A concelleira Pérez Orge di que non admite que os membros do goberno digan que non 
defenden as propostas do PP pois aquí tamén están a admitir recortes importantes de dereitos. 
A concelleira Paris Blanco di que se pregunta se todos os notarios e rexistradores son do PP. 
Insiste en que hai declaracións de que os certificados de nacemento e defuncións van a ser 
gratuítos. Di que tamén son funcionarios, non hai unha privatización do servizo. 
O concelleiro Orge Míguez dí que xuíces, avogados...etc que non son de esquerdas están 
totalmente en contra do que está a facer Gallardón, e que hai "funcionarios e funcionarios", xa 
que estes son diferentes e cobran por aranceis, non dos orzamentos do Estado, cuns ingresos 
moi superiores aos do resto. 
VOTACIÓN E ACORDO 
Sometido o asunto a votación, o Pleno do Concello, en votación ordinaria e por maioría dos 
membros presentes, sendo once votos a favor (8 do PSdeG-PSOE, 2 do BNG e 1 de AER) e dez 
en contra (10 do PP) aprobou, nos seus propios termos, a moción nos antecedentes transcrita. 
7.2.2. MOCIÓN DO BNG SOBRE O MANTEMENTO DOS PARTIDOS XUDICIAIS 
ANTECEDENTES 
Logo da moción presentada polo grupo municipal do BNG que a continuación se transcribe: 
"O Goberno do PP no Estado baralla unha reforma da Demarcación de Planta que ten como 
previsión na Galiza un único partido xudicial por provincia, propondo un modelo en que todos 
os artidos xudiciais se su rimirían ara os concentrar nas ca itais rovinciais. P P 
Esta reforma reténdese facer sen interlocución con axentes sociais e institucionais e decántaseP 
por un modelo provincial, que faría desaparecer todos os partidos xudiciais de ámbito inferior 
para os concentrar na Coruña, Lugo, Ourense e Pontevedra, ademais de desprazar as segundas 
instancias ao Tribunal Su erior de Xustiza de Galiza, afastando así a administración de xustizaP 
da cidadanía. E faino na liña utilizada coa súa proposta de reforma da administración local: 
reforzar as provincias, cando se trata dunha realidade territorial superada polos cambios 
demográficos e institucionais nas últimas décadas. 
De se aplicar unha reforma neste sentido, as consecuencias serían moi prexudiciais para a 
cidadanía: afastamento da xustiza, encarecemento e inaccesíbilidade a un servizo público básico. O PP pretende afondar en impedir aínda máis o acceso á xustiza que comezou coa implantación 
de taxas xudiciais regresivas. 
De ir adiante esta proposta, desaparecerian partidos xudiciais como os de Vigo, Ferrol e 
Compostela. Aínda está por definir o que podería suceder con xulgados coma os de Redondela 
que en todos caos necesitarían dun aumento no seu número. 
O BNG é contrario a unha reforma desta envergadura porque empeoraría a xustiza na Galiza, 
cando é evidente que o camiño non é o da redución de xulgados. A xustiza encarecería, sería 
menos accesíbel, e obrigaría ás persoas afectadas a continuos traslados a capitais de provincia 
coas consecuentes perdas de tempo, desembolsos económicos e demais trastornos. 
O centralismo, como vemos, non é o camiño axeitado para mellorar o servizo público da xustiza.



administracións e institucións, e que mesmo a dotación de medios materiais depende nunha 
parte importante, no noso caso, da Xunta de Galiza. Por iso, para que a administración de 
xustiza estea mellor coordinada con outras estratexias de reforma e mellora administrativa, debe 
camiñarse cara á transferencia da competencia sobre a demarcación e planta xudicial a Galiza. 
Ao taxazo xudicial e á pretensión de reformar os Rexistros Civís, que auguran o rumbo 
privatizador do goberno do PP no Estado, hai que lle acrecentar agora esta nova agresión ao 
dereito dos galegos e galegas a un servizo público fundamental como é a xustiza. 
Por todo isto, o Grupo Municipal do BNG solicita ao Pleno da Corporación de Redondela a 
adopción dos seguintes: 
ACORDOS 
1. Instar á Xunta de Galiza a que demande do Goberno do Estado: 
- Retirar a proposta do Ministerio de Xustiza para establecer un único partido xudicial en cada 
capital de provincia, porque eliminaría os partidos xudiciais de todo o País. 
- Impulsar unha reforma en profundidade da organización da administración de xustiza, que 
implique a transferencia á Galiza da competencia exclusiva sobre a delimitación da demarcación 
e planta xudicial. 
- Acometer unha racionalización da xustiza fundada nos criterios de respecto ao dereito á tutela 
xudicial, o acceso universal á xustiza, o achegamento da xustiza á cidadanía e unha maior 
accesibilidade desprovista de custos engadidos." 
INTERVENCIÓNS 
O concelleiro Varela Couñago di que están de acordo e da lectura a unha canción. 
O concelleiro Orge Míguez di que apoian a moción. Indica que Gallardón quere centralizar todo 
en Pontevedra. Parécelle tan incrible que dubida de que se chegue a aprobar. Considera que é 
cousa dun iluminado que busca afastar a xustiza dos cidadáns. 
A concelleira Paris Blanco di que de momento se descoñece o texto definitivo da reforma sobre o 
asunto e por iso teñen intención de absterse. Presenta unha emenda de transacción que, 
transcrita, dí: 

"PUNTO ÚNICO: Instar á Xunta de Galicia, se é que se leva adiante a presentación do 
anteproxecto de lei de demarcación e planta, a que realicen as xestións oportunas co Ministerio 
de Xustiza para o mantemento dos órganos xudiciais que actualmente desenvolven as súas 
funcións dentro dos partidos xudiciais da provincia, defendendo as características do territorio 
galego, co obxectivo de configurar un modelo de demarcación e planta equilibrado, racional e 
que garanta o dereito fundamental á tutela xudicial efectiva (art. 24 CE)" 
O concelleiro González Campo di que o modelo propiciado polo comité de expertos está feito 
desde Madrid sen ter en conta a realidade galega e supón a desaparición do partido xudicial de 
Redondela ou outros casos como que unha persoa de Padrón teña que desprazarse á Coruña. Di 
que a escusa é sempre o aforro. Sinala que se está a pór aos cidadáns en contra da xustiza. Non 
poden aceptar a emenda porque unha vez que a lei se aprobe non se vai dar un paso atrás e hai 
que actuar agora que o debate está na rúa. 
A concelleira París Blanco di que se van abster dado que de momento non hai nada definitivo. 
Sinala que hai provincias que teñen só un partido xudicial e están a funcionar. Refírese a que 
algo parecido tiña previsto o señor Caamaño para concentrar os recursos materiais e persoais en 
materia de xustiza. 
O concelleiro González Campo di que esperan que se traia unha moción en contra por parte do 
PP cando se aprobe a lei, co cal xa non se poderá facer nada. Consideran que a xustiza debe ser 
próxima e accesible a todos.



VOTACIÓN E ACORDO 
Sometido o asunto a votación, o Pleno do Concello, en votación ordinaria e por maioría dos 
membros presentes, sendo once votos a favor (8 do PSdeG-PSOE, 2 do BNG e 1 de AER) e dez 
abstencións (10 do PP) aprobou, nos seus propios termos, a moción nos antecedentes transcrita. 
7.2.3 MOCIÓN DE AER SOBRE ASESORAMENTO A CIDADANÍA 
ANTECEDENTES 
Logo da moción presentada polo grupo municipal AER, que transcrita dí: 
"A nosa vila, pola súa situación estratéxica, é proclive a sufrir as obras de grandes 
infraestruturas. Un claro exemplo témolo coas obras do AVE, aínda sen rematar e que causaron 
e seguen a causar numerosas molestias e problemas a un gran número de cidadáns. Ademais, 
temos outras ameazas enriba nosa: posible (por non dicir segura) ampliación da ponte de Rande 
e posible construción da autovía (sexa cal sexa o seu trazado e o seu nome, non o sabe a señora 
Ana Pastor, ímolo saber nós...). Consideramos que o Concello debe estar para servir, axudar e 
asesorar aos veciños nos conflitos que lles poidan causar estas obras. 
Vendo que os grupos políticos maioritarios representados nesta Corporación seguen apostando 
por este tipo de infraestruturas e non por fomentar o transporte publico e colectivo, pedimos a 
este pleno que vote a favor do seguinte ACORDO: 
- Nos casos de obras de grandes infraestruturas que afecten ao noso município, este Concello 
porá a disposición dos cidadáns un servizo de asesoría e consulta como mínimo un día á 
semana." 

INTERVENCIÓNS 
A concelleira Pérez Orge dí que non lle queda claro que tipo de asesoría, se técnica ou xurídica. 
Pregúntase se podería prestarse con traballadores municipais. 
O concelleiro Orge Míguez d que cando se trata de obras supramunicipaís o asesoramento debe 
coordinarse a través do Alcalde ou concelleiros afectados. Considera que hai cuestións de 
carácter público e tamén intereses particulares e privados polo que habería que matizar. Propón 
que quede sobre a mesa e se dea o asesoramento en relación ao interese común. Non ve viable 
contratar a técnicos e xurídicos para darlle asesoramento a todo o que veña pola porta. 
O concelleiro Álvarez Ballesteros di que coinciden co señor Orge. En temas privados non se 
pode investir diñeiro e recursos do Concello. 
O concelleiro Varela Couñago está de acordo en que quede sobre a mesa co compromiso de que 
se volva a traer. 

VOTACIÓN E ACORDO 
Sometido o asunto a votación, o Pleno do Concello, en votación ordinaria e por unanimidade 
dos/ as concelleiros/ as presentes, sendo vinte e un votos a favor (10 do PP, 8 do PSdeG-PSOE, 2 
do BNG e 1 de AER) acordou deixar sobre a mesa, para o seu debate nun próximo Pleno, a 
moción nos antecedentes transcrita. 
7.2.4. MOCIÓN DE AER SOBRE TRANSPARENCIA NOS SALARIOS, AXUDAS DE CUSTO E 
GASTOS DE REPRESENTACIÓN DOS MEMBROS DA CORPORACIÓN 
ANTECEDENTES 
Logo da moción presentada polo grupo municipal AER, que a continuación se transcribe: 
"Dende AER consideramos que a cidadanía debe ter un acceso fácil á información en todo o 
relativo ao gasto dos cartos públicos. Seguindo na nosa liña de pedir transparencia en todo o 
relativo a este tema e considerando o mal vista que está a clase política na actualidade, 
consideramos que a cidadanía debe ter un fácil acceso ao que cobran por diversos conceptos os 
cargos e grupos políticos representados nesta corporación.

Polo anteriormente ex o c. - s o poñemos o seguinte ACORDO: 
Publicar na páxina web do Concello: 
1. Salario de cada un dos membros da corporación. 
2. Contía da subvención recibida por cada grupo político. 
3. Cartos que reciban os membros da corporación por asistir a outros organismos, como GDR, 
Deputación, Portos de Galicia, etc.... 
4. Axudas de custo recibidas polos concelleiros con responsabilidade de goberno e concepto das 
mesmas, cunha frecuencia semestral. 
5. Gastos de protocolo do equipo de goberno e concepto dos mesmos, cunha frecuencia 
semestral. 

6. Todos os datos anteriores dende o inicio deste mandato". 
INTERVENCIÓNS 
A concelleira Pérez Orge di que non teñen inconveniente en que se faga público pero toda esa 
información está nun acordo plenario e as actas están na páxina do Concello. 
O concelleiro Orge Míguez di que están de acordo. 
O concelleiro Álvarez Ballesteros sinala que van votar a favor pero que se aprobaron nos plenos 
e sábese. Di que cobrar non é ningún delito e que aforraron con respecto á anterior lexislatura. 
O concelleiro Varela Couñago di que a moción é simple e non se lle ten que dar tanta volta. 
A concelleira Pérez Orge di que non comparte a idea de AER de que todos os políticos son 
corruptos. Non desexan que iso se traslade á cidadanía. Sempre defenderon que os políticos 
deben cobrar e que o que cobre cada un sexa público. Non teñen nada que agochar. 
O concelleiro Orge Miguez considera axeitado dar pasos a prol da transparencia. 
O concelleiro álvarez Ballesteros di que tamén hai gastos de desprazamento para que os 
concelleiros poidan realizar as súas funcións e que non mira ningún problema en cobralos.. 
VOTACIÓN E ACORDO 
Sometído o asunto a votación, o Pleno do Concello, en votación ordinaria e por unanimidade 
dos membros presentes, sendo vinte e un votos a favor (10 do PP, 8 do PSdeG-PSOE, 2 do BNG 
e 1 de AER) aprobou, nos seus propios termos, a moción nos antecedentes transcríta. 
7.2.5 MOCIÓN DO BNG SOBRE A REFORMA DA LEI DO ABORTO 
Logo da moción presentada polo grupo municipal do BNG que se transcribe a continuación: 
"A entrada en vigor da Lei orgánica 2/2010, do 3 de marzo de saúde sexual e reprodutiva e da 
interrupción voluntaria do embarazo, supuxo un paso importante á hora de reducir as barreiras 
que limitaban o acceso das mulleres ao aborto, aínda que presenta aspectos moi mellorábeis 
como son non regular adecuadamente a obxección de conciencia, a privatización da prestación, 
a estigmatización de quen practica interrupcións voluntarias do embarazo, a minusvaloración 
das mulleres ao impor un período de reflexión obrigatorio unha vez comunicada a intención de 
interromper o embarazo ou a obrigatoriedade de recibir información acerca das axudas ás nais. 
Así, a posta en marcha deste novo marco regulador presenta carencias evidentes que dificultan 
o acceso ás interrupcións voluntarias do embarazo. O máis grave son as limitacións de acceso á 
sanidade pública que na práctica supoñen que a inmensa maioría das mulleres non teñen 
posibilidade de recibir esta prestación na súa área sanitaria na rede pública. A consecuencia 
directa disto é o feito de se veren obrigadas a desprazárense a clínicas privadas e, en certos 
casos, de teren que acudir a Madrid ou a outros lugares para poderen levar adiante a súa 
decisión de non continuar co embarazo. 
Esta situación é claramente corrixüael de existir vontade política. É certo que a regulación non



reflicte a obriga de prestación directa deste servizo, e que abre as portas a que fique fóra do 
ámbito público. Mais é evidente que na práctica se está a producir unha privatización desta 
prestación, un feito que nos preocupa e que os poderes públicos deben corrixir. Só existindo 
unha oferta desde o ámbito público se pode garantir o acceso igualitario a esta prestación en 
todo o territorio galego. 

O goberno do PP pretende, co borrador de lei actual, un retroceso de década que vulnera 
dereitos consolidados das mulleres no referido á súa saúde sexual e reprodutiva. Baixo premisas 
falsas e mentiras sobre o que se estabelece na actual lei, a nova normativa impulsada polo 
Ministro de Xustiza pretende aplicar o programa ideolóxico dos grupos ultra relixiosos que se 
opoñen aos dereitos das mulleres sen responder, en ningún caso, a criterios económicos nin 
sanitarios. 

Como xa alertan organizacións de mulleres e sindicatos, o único que vai supor é regresar a 
prácticas de risco como os abortos clandestinos, porque deixa nunha situación de desamparo 
moitas mulleres que pertencen a colectivos desfavorecidos ou que carecen de recursos, ás que 
non lles queda máis opción que recorrer á clandestinidade ou asumir maternidades non 
desexadas. Isto, como ben se comprobou en tempos pasados, supón un grave risco para a saúde 
das mulleres. 

Por todo isto, o grupo municipal do BNG solicita do Pleno da Corporación Municipal de 
Redondela a adopción do seguinte 
ACORDO 
1. Instar á Xunta de Galiza a que demande do goberno do Estado (e ao Ministro de Xustiza) a 
manter e aplicar a Lei orgánica 2/2010, de 3 de marzo, de saúde sexual e reprodutiva e da 
interrupción voluntaria do embarazo. 
2. Instar á Xunta de Galiza a pór en marcha as medidas necesarias para garantir que en todas as 
áreas sanitarias, os hospitais públicos galegos atendan a demanda existente de realización de 
interrupcións voluntarias de embarazo cos seus medios propios, coa finalidade de garantir a 
igualdade no acceso a esta prestación. 
3. Instar á Xunta de Galiza a garantir que a información que reciben as mulleres con carácter 
previo ao consentimento da interrupción voluntaria do embarazo sexa obxectiva. Para este fin, 
eliminaranse as referencias á Rede Madre na información que facilite a Xunta de Galiza. 
4. Instar á Xunta de Galiza a pór en marcha unha campaña de formación e información sobre 
métodos anticonceptivos, fundamental para evitar embarazos non desexados e prácticas sexuais 
de risco. 
5. O Concello porá en marcha, a través da área de Igualdade, unha campaña institucional de 
información e divulgación sobre a Lei orgánica 2/ 2010, do 3 de marzo, de saúde sexual e 
reprodutíva e da interrupción voluntaria do embarazo, en que se informe ás mulleres dos 
recursos cos que contan para interromperen voluntariamente o embarazo e en que se transmitan 
mensaxes contra a modificación desta lei." 
INTERVENCIÓNS 
O concelleiro Varela Couñago di que a reforma parécelles unha aberración. Están de acordo. 
A concelleira Rivas Gómez di que presentan dúas emendas para engadir dous puntos: 6 e 7: 
6. Instar á Xunta de Galicia ao reforzamento do "Plan de Educación Afectivo-Sexual" que 
defendía a Lei Orgánica 2/ 2010, do 3 de marzo, de saúde sexual e reprodutiva e de interrupción 
voluntaria do embarazo nos colexios do Concello de Redondela, despois da eliminación de 
Educación para a Cidadanía que a introducía no curriculum de educación estatal. 
7. Instar ao apoio e colaboración do Concello de Redondela á Plataforma Galega polo Dereito ao 
aborto." 

A concelleira París Blanco di que se van abster a falta de texto definitivo.

A concelleira Pérez Orge di que xa se sabe por onde vai a ir a reforma. Di que se trata dunha 
decisión persoal moi difícil e a ninguén se lle obriga a abortar pero considera que ninguén pode 
inmiscirse na vontade das mulleres a este respecto. Acepta as emendas do PSOE. 
A concelleira París Blanco di que houbo un consenso sobre a lei anterior que se mantivo aínda 
que no 2010 se reformou dun xeito que eles valoran negativamente. Sinala que houbo un 
compromiso cos votantes e de momento tampouco se sabe o final. Non vai haber penalización 
para a muller que decida abortar e considera que se trata dunha decisión que atinxe a dúas 
persoas, cousa que considera fundamental. 
A concelleira Pérez Orge di que o que van facer é prohibir o aborto e volver trinta anos atrás 
dunha maneira totalmente regresiva. Parécelle unha proba dun modelo politico rancio a todos 
os niveis. Indica que o acordo entre o PP e o BNG neste punto é imposible xa que parten de 
puntos de partida moi diferentes. 
VOTACIÓN E ACORDO 
Sometido o asunto a votación, o Pleno do Concello, en votación ordinaria e por maioría dos 
membros presentes, sendo once votos a favor (8 do PSdeG-PSOE, 2 do BNG e 1 de AER) e dez 
abstencións (10 do PP) aprobou, nos seus propios termos, a moción nos antecedentes transcrita e 
a emenda presentada polo grupo municipal PSdeG-PSOE. 
7.3 COMPARECENCIAS 
7.3.1 COMPARECENCIA DO CONCELLEIRO JESÚS CRESPO, COMO PRESIDENTE DO 
CONSELLO PARROQUIAL DO VISO 
Logo da solicitude de comparecencia presentada por AER, nos seguintes termos: 
"No consello parroquial do Viso, ademais de pedirse xa o 8 de marzo de 2012, o 23 de agosto de 
2012 Solicitouse a colocación dun espello no cruzamento do Loureiro, constando en acta deste 
xeito: "Anxo Lusquiños López propón que se coloquen espellos no cruce do Loureiro no 
Camiño Xacobeo. María José Acevedo Santoro propón que se coloquen espellos no Barrio do 
Escredo. As propostas son aprobadas pola unanimidade das/ os membros presentes." 
No consello parroquial celebrado en marzo, o presidente, Jesús Crespo, concelleiro de Deportes 
e Novas Tecnoloxías, informou que o concelleiro responsable desta área pedira un informe á 
Policía Local. Neste informe, segundo as palabras do presidente do consello, a Policía Local 
desestimaba a colocación do espello nesa zona por consideralo perigoso. 
Esta resposta causou sorpresa (por non dicir outra cousa) entre os membros do consello 
parroquial, polo que dende AER solicitamos o informe mencionado por rexistro no Concello. E 
esta foi a resposta que obtivemos vía correo electrónico (29/ 04/ 2013) da Policía Municipal: 
"En relación coa súa solicitude de informe sobre a colocación de espellos no cruce do Loureiro 
no camiño Xacobeo solicitado polo consello parroquial do Viso, infórmolle que consultados os 
arquivos do ano en curso, 2012 e 2011, non hai constancia de dita petición." 
A Agrupación de Electores de Redondela, ao abeiro do artigo 19 do Regulamento Orgánico do 
Concello de Redondela, solicita a comparecencia do concelleiro Jesús Crespo, presidente do 
Consello Parroquial do Viso, para que explique esta contradición entre o exposto no Consello 
Parroquial e o que consta na Policía Local" 
O concelleiro di que o que se falou no consello non se refire o cruce senón a curva polo perigo 
polo paso dos peregrinos e quizais iso puido levar a confusión xa que o informe da Policía en 
relación á colocación dun espello na curva foi inicialmente verbal e referíase á imposibilidade de 
colocalo na curva. Refírese a unha nota aparecida na prensa do BNG no que se pide a súa 
dimisión no consello parroquial. Di que o consello funciona de xeito transparente e que el non 
mente. 

A concelleira Pérez Orge di que o BNG presentou por rexistro a solicitude de convocatoria



extraordinaria do consello para aclarar o tema. Indica que os informes verbais non existen e, 
nese caso, debería dimitir xa que enganou aos membros do consello. 
7.3.2 SOLICITUDE DE COMPARECENCIA DO CONCELLEIRO DE CULTURA 
Vista a solicitude do grupo municipal AER que se transcribe a continuación: 
”Dende hai xa algo máis dun ano, o Concello de Redondela ven de reunirse mensualmente 
cunha serie de eruditos locais relacionados coa cultura de Redondela. Ditas reunións culturais 
cremos que son para unir esforzos entre este "comité de sabios" e deste xeito dotar a Redondela 
de eventos culturais á altura que se merece. Ben é certo que a maioría dos eruditos culturais 
elixidos polo Concello de Redondela non organizan actividades culturais de renome na vila, de 
aí que "non están todos los que son pero si son todos os que están". O Concello de Redondela 
gozou sempre de boas actividades culturais dende os tempos do concelleiro Javier Nuñez ata o 
momento actual, deixando a Redondela na primeira división en canto a actividades culturais en 
Galiza. 

Coa chegada do ex edil de cultura Alberto Pazos créase por primeira vez na vila a chamada 
Plataforma en Defensa da Cultura de Redondela, que ao señor Pazos, a pesares de que esta 
plataforma está formada pola gran maioría de organizadores culturais, soáballe a "chiste". É de 
salientar que o macrofestival Lolapop foi todo un éxito cultural e económico para a vila de 
Redondela. 

Se todo ten un pasado (chamémoslle Lola Pop ou plataforma pola cultura de Redondela) todo 
ten un presente (Chamémoslle BigLab). A mediados do mes de febreiro do Julio Alonso 
Monteagudo xuraba cargo e prometía polo Rei lealdade ao seu posto de traballo e á 
Constitución Española. Falaba aló polo mes de febreiro que un dos seus puntos fortes sería a 
creación dunhas bases culturais para poder optar ás distintas subvencións do concello de 
Redondela, xa que deste xeito todas as asociacións, dependendo dos requisitos das axudas, 
poderían acadar o necesario para a organización do evento cultural. Tres meses máis tarde as 
bases aínda están no forno (esperemos que non se queimen). 
No mes en que andamos, maio, o edil de Cultura e o Concello de Redondela contratan pola 
calada ou pola retagarda á empresa arquicoñecida culturalmente BigLab (Gran Laboratorio para 
os que non sabemos inglés). Esta empresa foi contratada para que xestione, coordine e produza 
diversos actos culturais como: Festival de Títeres de Redondela, Festas da Coca , programación 
de verán e de Nadal e calquera outro evento cultural que o Concello de Redondela estime 
necesario. 

Salientar a gran profesionalidade de BigLab ou Gran Laboratorio que di así : 

”Biglab nace coma empresa de contratación de grupos nacionais e internacionais, como axencia 
de djs locais, rexionais, nacionais e internacionais, coma unha axencia de animación nocturna e 
diúrna, como unha axencia de azafatas, como promotora de concertos, coma unha axencia de 
publicidade para o público obxectivo da noite, é un canal que vincula as marcas, os locais 
nocturnos e público final. É un laboratorio de ideas" 
Na Agrupación de Electores de Redondela non comprendemos como Don Julio Alonso 
Montegudo, Docente de profesión, doutor en Antropoloxía e Máster en Xestión Cultural, 
permite que unha empresa que se cita como de animación nocturna e contratación de Djs e 
azafatas xestione a cultura que tanto nos custou acadar. 
Gustaríanos saber cales foron os motivos que o levaron a contratar á empresa BigLab. 
Unha das cousas que nos chamou a atención no expediente desta contratación foi que ningún 
dos orzamentos das tres empresas se corresponde co período contratado: de maio do 2013 a 
xaneiro do 2014. Ademais, non hai homoxeneidade entre os prazos presupostados polas tres 
empresas: unha fala de maio a agosto do 2013, outra fala de programación trimestral e outra fala 
de presuposto por mes pero non recolle cantos meses. 
Outro tema importante que se está tratando con despreocupación por parte do goberno local é o

Convenio Interparroquial. Convenio este que le realizándose nas parroquias durante máis de 
vinte anos, sen atrasos nin problemas salientab s, organizándose conxuntamente entre centros 
culturais e entidades de toda Redondela, unto co Concello, e poñéndose en marcha 
habitualmente no mes de marzo. A día de hoxe apenas se realizou unha xuntanza organizativa e 
o atraso na súa posta en marcha está causando cancelacións e problemas nas programacións 
culturais habituais de moitas parroquias. 
A Agrupación de Electores de Redondela, ao abeiro do artígo 19 do Regulamento Orgánico do 
Concello de Redondela, solicita a comparecencia do concelleiro de Cultura, Julio Alonso 
Monteagudo, para que dea conta sobre a súa xestión nesta concellería, informe sobre as bases de 
Cultura, explique o proceso de contratación da empresa BigLab e para que informe sobre a 
situación do Convenio Interparroquial." 
O concelleiro di que o grupo do que fala non se reúne para realizar eventos culturais en 
Redondela senón que están vinculados ao asociacionismo ou a cultura de Redondela e expoñen 
ideas e debátese libremente. Di que as bases están feitas porque se lles entregaron na comisión 
de Cultura e foi o primeiro que fixo ao chegar ao Concello, pero non poden ir adiante ata a 
aprobación dos orzamentos e non tiña sentido debater sobre algo que agora mesmo non se pode 
facer nada. Sinala que no convenio interparroquial houbo algunha xuntanza e o que falta é que 
os centros culturais Hes dean as datas. Atrasouse porque el quería facer cambios pero os centros 
culturais eran reticentes a eses cambios e por iso seguen igual aínda que pensa que hai cousas 
que habería que cambiar. A empresa Biglab vén a cubrir un servizo que xa estaba externalizado 
cunha persoa autónoma allea ao Concello. Fíxose dentro da legalidade. Non hai intereses 
ocultos. 

O concelleiro Varela Couñago di que non lle vale dicir que isto habíao antes. Non entende como 
se lle dá a unha empresa 1900 euros por facer isto nin por que as ofertas referíanse a períodos de 
tempo diferentes. Quéixase porque non lles deron información. 
O concelleiro di que seguen co servizo porque consideran que é necesario. Indica que o importe 
é o mesmo que había e di que escolleron a mellor proposta. O proceso foi rápido porque no mes 
de maio había moitas actividades. 
7.3.3 SOLICITUDE DE COMPARECENCIA DA CONCELLEIRA DE FACENDA 
Logo da solicitude do grupo municipal AER que se transcribe a continuación: 
"Varios membros de AER estamos sendo parados pola rúa por cidadáns que nos culpan que lles 
cobren o Imposto Sobre o Incremento do Valor dos Terreos de Natureza Urbana, coñecido como 
"o da plusvalía". Así enterámonos que o goberno local está cobrando con retroactívidade e ata 4 
anos atrás este imposto, pero aplicando a ordenanza anterior, máis gravosa, inxusta e irreal. 
A Agrupación de Electores de Redondela, en base ao artigo 19 do Regulamento Orgánico do 
Concello de Redondela, solicita a comparecencia da Concelleira de Facenda, Ana Alonso, para 
que explique o proceso de recadación deste imposto." 
A concelleira Alonso Alonso sinala que lles dará o informe ao respecto. 
7.3.4 SOLICITUDE DE COMPARECENCIA DO ALCALDE 
Logo da solicitude do grupo municipal AER que se transcribe a continuación: 
"A última Comisión de Seguimento das Obras do AVE foi o 20 de xuño de 2012. Consideramos 
que case un ano despois é necesario volver convocar outra xuntanza. Gustaríanos saber en que 
situación está o proxecto do paseo polo Val do Maceiras e como están as reclamacións feitas 
polos veciños. Por todo o anterior, e ao abeiro do artigo 19 do Regulamento Orgánico do 
Concello de Redondela, a Agrupación de Electores de Redondela solicita a comparecencia do 
alcalde para que nos dea as explicacións oportunas." 
O Alcalde sinala que teñen que fixar a data para celebrar a comisión e resume as actuacións 
levadas a cabo. En canto ao paseo do Val do Maceiras dí que hai dificultades económicas para 
afrontar ese proxecto e que ao mellor pódense ir facendo melloras en tramos.



O concelleiro Varela Couñago di que a xente está xa moi farta porque non se lle fixo caso. 
O Alcalde di que o problema abordouse de xeito positivo o que pasa é que chega un momento 
en que o Concello non pode ir máis aló e sinala que o concelleiro Cándido Vilaboa traballou 
moito neste sentido. 

7.3.5 SOLICITUDE DE COMPARECENCIA DO ALCALDE (FESTAS DO CHOCO) 
Transcríbese a continuación a solicitude de comparecencia do grupo municipal AER: 
"Por máis que preguntamos o ano pasado, non conseguimos saber o custo das festas e/ ou 
eventos que se realizan en Redondela, por mor das dificultades para incorporalas nun informe 
común. Entendemos que a experiencia, a nova contratación dunha empresa que coordina os 
eventos e a súa suposta predisposición á transparencia, fixeron cambiar as cousas. 
Gustaríanos saber se existe: 

1. Informe de gastos e ingresos da Festa do Choco 2013. 
2. Que medidas e persoal se adicou para controlar que as conexións eléctricas das diferentes 
atraccións cumpren coas medidas de seguridade propias dun entorno moi transitado por todo o 
alumnado do núcleo urbano de Redondela. 
3. Cales son os controis e directrices que se seguen nas localizacións das diferentes caravanas 
que se asentan na nosa vila por motivo destas celebracións, e como e a onde se dirixen os 
residuos que xeran. 
A Agrupación de Electores de Redondela, en base ao artigo 19 do Regulamento Orgánico do 
Concello de Redondela solicita a comparecencia do Alcalde para que nos aclare as cuestións 
anteriormente mencionadas." 

O Alcalde sinala que aínda non están rematadas as contas porque falta algunha factura pero 
indica que por primeira vez se controlou toda a documentación e se revisaron as instalacións 
por parte dun enxeñeiro colexiado que verificou as condicións da montaxe realizando o 
oportuno informe. Di que as caravanas colocáronse tamén de xeito controlado con contedores e 
verquidos conectados á rede de saneamento. 
7.4 ROGOS E PREGUNTAS 
Vistas as pregimtas presentadas polo grupo municipal AER e do PSdeG-PSOE, que a 
continuación se transcriben: 

7.4.1 PREGUNTA DE AER SOBRE SELECCIÓN DE SOCORRISTAS 
"Aínda que pareza raro, cada ano despois da primavera vén o verán, e moitas persoas de 
Redondela e doutros lugares visitan as nosas praias. Levan dous anos gobernando e supoñemos 
que xa teñen suficiente experiencia, ademais dun partido que goberna nas diferentes 
institucións provinciais, autonómicas e estatais. 
Parece que vostedes pensan agardar, como o ano pasado, a que se proceda a conceder as axudas 
para socorristas nas praias de Galiza para iniciar o proceso de selección do persoal que atenda as 
nosas praias. Desexamos que as bases saían con tempo para contar coa participación de todos na 
súa concreción, para que non empecemos a contar con dito servizo despois de que algunha 
desgraza teña acontecido ou cando xa o verán vai cumprido. Agardamos que, en canto saian as 
axudas, poidamos contar co servizo nun prazo mínimo. Polo anterior, preguntamos: 
Cando teñen pensado iniciar o procedemento das bases de selección e iniciar o procedemento da 
selección ou preselección dos socorristas das praias? 
O concelleiro González Barbeiro di que cando teñan confirmada a subvención farase a selección 
xa que polo de agora non se sabe cantos socorristas poderán contratar. Están abertos a 
suxestións. 

7.4.2 PREGUNTA DE AER SOBRE PLADIGA 2013



. r . . 

2013, a Consellería de Medio Rural e a FEGAM veñen de asinar un convenio sobre prevención 
e defensa contra incendios forestais, que entre outras cousas permitirá que se fagan plans 
municipais de prevención e defensa contra os incendios forestais, ordenanzas tipo de xestión de 
biomasa, a renovación das motobombas municipais, etc... Sabendo isto, preguntamos: 
Como vai afectar o convenio da Consellería de Medio Rural coa FEGAMP a Redondela? Teñen 
pensado en base a este a elaboración dun plan municipal de prevención e defensa contra 
incendios forestais?" 

O concelleiro González Barbeiro di que están estudando como se pode aplicar. 
7.4.3 PREGUNTA DE AER SOBRE O CONSELLO PARROQUIAL DE CHAPELA 
"Xa se tiña que ter convocado o Consello Parroquial de Chapela, non sabemos concretamente 
por que non se celebrou nin cando o vai convocar, tampouco sabemos exactamente que di o 
regulamento sobre como se debe facer o nomeamento neste caso en concreto. Pode 
respondernos a estas cuestións?" 

O concelleiro Álvarez Ballesteros di que ao non chegarse a un acordo con respecto á 
representatividade de tres asociacións no Consello, e unha vez consultados os servizos xurídicos 
do Concello hai que aplicar o criterio proporcional en función dos socios censados en Chapela 
que cada unha acredite. Estase á espera de recibir dita documentación. 
7.4.4 PREGUNTA. DO PSdeG-PSOE SOBRE OS CRUCEIROS 
"O pasado mes de marzo, o PSdeG-PSOE de Redondela denunciou unhas irregularidades á 
hora de realizar a limpeza duns cruceiros da vila. Pese a que a prensa fíxose eco da noticia, o 
Concello proseguiu nos días seguintes actuando de forma daniña cos monumentos empregando 
máquinas de auga a presión. 
A resposta por parte do Concello non se fixo esperar e foi o concelleiro de Medio Ambiente, 
Miguel Ángel Álvarez, quen asegurou que o arquitecto municipal elaborou un informe técnico 
conforme as ferramentas e produtos empregados non son prexudiciais para os monumentos. Do 
mesmo xeito, tamén se solicitou una solicitude a Patrimonio para poder levar a cabo a limpeza. 
Ante esta nova, o día 15 de marzo o Partido Socialista de Redondela enviou dúas solicitudes ao 
Concello e a Patrimonio para obter unha copia dos informes sobre á limpeza dos cruceiros. 
Case dous meses despois de ter presentado ambos escritos, e vendo que non se obtivo ningunha 
resposta, e ante a preocupación do noso Grupo municipal, PREGUNTAMOS: 
Cando vai responder o Gobemo local á solicitude feita polo PSdeG-PSOE de Redondela e por 
que aínda non o fixo? 
O concelleiro Álvarez Ballesteros di que non é certo que o arquitecto fixera informe, senón que 
se lle pediu información e se mirou a mellor maneira de facelo. Como denunciaron o tema a 
Patrimonio ao mellor sancionan ao Concello e estase á espera. 
7.4.5. ROGO DE AER SOBRE A EMPRESA SERVIOCIO, SL CONCESIONARIA DA PISCINA 
DE REDONDELA 
Transcríbese a continuación o ROGO presentado polo grupo municipal AER: 
"Xa que despois de moito insistir, conseguimos que se cumpra parte do establecido no contrato 
da concesión a SERVIOCIO (Piscina de Redondela) e cobramos parte da electricidade, e dado 
que tamén o pedimos por rexistro, ROGAMOS que se emita un informe sobre as medidas 
adoptadas para o control de dito consumo, ademais de incluír se nos cobros efectuados se 
inclúen os anos anteriores a 2012. Como xa saben, detrás do rogo virá a insistencia por clarificar 
este tema". 

FÓRA DE ORDE DO DÍA RECOÑÉCESE A RENUNCIA DE JORGE VARELA COUÑAGO AO 
SEU POSTO DE CONCELLEIRO



Logo de abrir a sesión, o Alcalde propón declarar de urxencia o recoñecemento do Pleno do 
Concello da renuncia de JORGE VARELA COUÑAGO ao seu posto de concelleiro, a partir do 
07.06.2013, co obxecto de que, ao abeiro do previsto no artigo 184.2 da Lei Orgánica de Réxime 
Electoral Xeral e no artigo 9.2 do Real Decreto 2568/1986, do 28 de novembro, polo que se 
aprobou o Regulamento de Organización, Funcionamento e Réxime Xurídico das Corporacións 
Locais, poida tramitarse diante da Xunta Electoral a súa substitución, por promesa electoral, 
pola persoa que o segue na lista da AGRUPACIÓN DE ELECTORES DE REDONDELA (AER), ALFONSO BLANCO PÉREZ. 
VOTACIÓN E ACORDO 
O Pleno do Concello, por asentjmento unánime dos 21 concelleiros, declara a urxencia do 
asunto e o recoñecemento da citada renuncia, para os efectos pertinentes. 

Dado o avanzado da hora, e ao abeiro do artigo 87 do Real Decreto 2568/1986 de 28 de 
novembro polo que se aprobou o Regulamento rganizacíón, Funcionamento e Réxime 
Xurídico das Corporacións Locais, a Presidencia van a sesión, sendo as once horas e corenta 
minutos da data indicada no encabezamento, todo o que, se êstende a presente acta, da que, 
como Secretaria, dou fe.- 

N° 12 /2013 
SESIÓN EXTRAORDINARIA URXENTE D CONCELLO O DÍA 
6 DE XUÑO DE 2013 
ORDE DO DIA 
1. RATIFICACIÓN DO CARÁCTER DA URXENCIA DA PRESENTE CONVOCATORIA POR 
NECESIDADE DE CONTINUIDADE DA XESTIÓN ECONÓMICA MUNICIPAL 
2. PUNTO ÚNICO: CUESTIÓN DE CONFIANZA VENCELLADA Á APROBACIÓN DO ORZAMENTO XERAL DO CONCELLO DO EXERCÍCIO 2013 (ART. 197 bis da LOREG) 
Na Casa do Concello, sendo as dezanove horas do día seis de xuño de dous mil trece, baixo a 
Presidencia do alcalde Javier Bas Corugeira e a asistencia dos/ as concelleiros/ as: Miguel Angel 
Alvarez Ballesteros, Julio Alonso Monteagudo, Maria Teresa París Blanco, Ana Maria Alonso 
Alonso, Jesus Crespo López, Maria José Barciela Barros, Erminda Quelle Fernández, Arturo 
González Barbeiro, Cándido Vilaboa Figueroa, Eduardo José Reguera Ocampo, Luís Alberto 
Orge Míguez, Digna Rosa Rivas Gómez, Antonio Cabaleiro Millares, Leonardo Cabaleiro 
Couñago, Antonio Vázquez Saco, Leticia González Guisande, José García Míguez, Cecilia Pérez 
Orge, Xoan Carlos González Campo e Jorge Varela Couñago, tamén asistiu o interventor do 
Concello Ángel Santamariña Rivera, actuando como secretaria a secretaria xeral da corporación 
Ana Begoña Merino Gil, constitúese o Pleno do Concello, en sesión extraordinaria e urxente, 
conforme á convocatoria e de acordo coa Orde do Día. 
INCIDENCIAS 
Con carácter previo ao tratamento dos asuntos incluídos na Orde do Día, a Corporación garda 
un minuto de silencio en lembranza das vítimas da violencia de xénero.- 
A Presidencia declara aberta a sesión, en primeira convocatoria, procedéndose a tratar o 
primeiro punto da Orde do Día. 
1. RATIFICACIÓN DO CARÁCTER DA URXENCIA DA PRESENTE CONVOCATORIA POR 
NECESIDADE DE CONTINUIDADE DA XESTIÓN ECONÓMICA MUNICIPAL 
Polo Alcalde se sinala que a urxencia ven motivada polo rexeitamento dos orzamentos, 
sometidos á consideración do pleno do Concello o pasado día 4 e a necesidade de continua-la 
xestión económica municipal. 
INTERVENCIÓNS


